


ᑐᑭᓯᒋᐊᒃᑲᓐᓂᕈᒪᒍᕕᑦ 
ᑐᓴᕆᐊᕝᕕᒋᓯᐅᒃ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑦ ᓄᓇᕘᒥᑦ ᐅᕝᕙᓗ ᖃᕆᓴᐅᔭᒃᑯᑦ 
ᐳᓚᕋᕝᕕᕗᑦ ᐅᐸᒍᑎᓗᒍ. ᐊᐅᔭᒃᑯᑦ ᐃᖅᑲᓇᐃᔭᖅᑎᕗᑦ ᑐᓴᕝᕕᒋᔪᒪᒍᔅᓯᐅᒃ ᐱᓕᕆᑎᓪᓗᒋᑦ 
ᒥᕐᖑᐃᖅᓯᕝᕕᒻᒥᑦ, ᐊᐱᕆᓯᐅᒃ ᖃᖓᑕᓲᒥᑦ ᐊᑐᕝᕕᐅᓲᑦ ᐱᔨᑦᑎᖅᑎᖏᑦ ᑐᓴᖅᑎᑦᑎᖁᓗᒋᑦ 
ᐃᖅᑲᓇᐃᔭᖅᑎᓂ ᑕᑉᐱᑲᓂ ᑖᓐᑯᕆᐅᕆᐅᑉ ᑲᖏᖅᖢᐊᓗᖓᓂ ᑎᑭᕝᕕᔅᓴᕕᑦ ᓯᕗᓂᐊᒍᑦ ᐅᕝᕙᓗ 
ᑐᓴᖅᑎᓪᓗᓯᐅᒃ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑕ ᐊᒡᓚᒡᕕᖓᑦ. 

ᐸᖕᓂᖅᑑᒥᑦ ᐊᒡᓚᒡᕕᖓ
ᐅᖄᓚᐅᑦ: (867) 473-2500
ᓱᒃᑲᔪᒃᑯᑦ: (867) 473-8612
nunavut.info@pc.gc.ca

ᖃᕆᓴᐅᔭᒃᑯᑦ ᐳᓚᕋᕝᕖᑦ ᐊᑦᑐᐊᔪᑦ
ᖄᒃᑲᓐᓂᐊᒍᑦ ᐅᖃᓕᒫᒐᑦ: parkscanada.gc.ca/sirmilik
ᓄᓇᕘᒥᑦ ᐳᓚᕋᑦᑐᓕᕆᔨᒃᑯᑦ: www.nunavuttourism.com
ᒥᕐᖑᐃᖅᓯᕝᕖᑦ - ᓄᓇᕘᑉ ᒥᕐᖑᐃᖅᓯᕝᕕᒋᔭᖏᑦ: www.nunavutparks.com
ᓯᓚᐅᑉ ᐃᓕᖅᑯᓯᖏᑦ – 
ᖃᐅᓱᐃᑦᑐᖅ: www.weatheroffi  ce.gc.ca/city/pages/nu-27_metric_e.html
ᐊᐅᓱᐃᑦᑐᖅ: www.weatheroffi  ce.gc.ca/city/pages/nu-12_metric_e.html
ᑲᓇᑕᒥᑦ ᐃᖏᕐᕋᔪᓕᕆᔨᒃᑯᑦ: www.tc.gc.ca

ᑕᒪᐃᓐᓂᒃ ᐊᔾᔨᓕᐅᒐᑦ ᐱᒋᔭᐅᔪᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᒃᑯᖏᓄᑦ ᑭᓯᐊᓂ ᐊᓯᒋᓂᕋᕈᓂᐅᒃ

parkscanada.gc.ca/quttinirpaaq

ᐃᑲᕐᕋᑦ ᒪᑐᐃᖓᓂᕗᑦ
ᓯᑎᐱᕆᒥᑦ - ᔫᓂᒧᑦ 
ᓇᐃᑦᑏᖑᔭᓚᓐᓂᐊᒥᑦ ᑕᓪᓕᒥᒻᒧᑦ 8:30 ᐅᓪᓛᒃᑯᑦ 12 
ᐅᓪᓗᕈᒥᑕᒻᒧᑦ, 1-ᒥᑦ - 5-ᒧᑦ
ᔪᓚᐃᒥᑦ - ᓯᑎᐱᕆᒧᑦ
ᓇᑏᖑᔭᓚᓐᓂᐊᒥᑦ - ᓈᑦᑎᖑᔭᖅ 8:30 ᐅᓪᓛᒃᑯᑦ 12 
ᐅᓪᓗᕈᒥᑕᒻᒧᑦ, 1-ᒥᑦ - 5-ᒧᑦᒧ 

ᐊᔾᔨᓐᖑᐊᖅ: Frances Gertsch



ᐅᖃᓕᒫᒐᑦ ᐊᒡᒍᖅᓯᒪᓂᖏᑦ                                                                                               

ᐊᐅᓪᓚᕋᓱᓕᕈᕕᑦ ᐸᓐᓇᔅᓯᒪᔭᕆᐊᓕᑎᑦ 
ᑐᓐᖓᓱᒋᑦ
ᓄᓇᓐᖑᐊᖅ
ᖃᓄᖅ ᑎᑭᐅᑎᔪᓐᓇᖅᐱᑦ ᒪᐅᖓ 
ᓄᓇᓕᓐᓂᑦ ᑐᑭᓯᐅᒪᔭᔅᓴᐃᑦ 
ᐱᓕᕆᐊᔅᓴᑦ
ᐊᑎᓕᐅᕆᓂᖅ ᐊᑎᓕᐅᖅᓯᒪᔭᓪᓗ ᐲᖅᑕᐅᓂᖓ  
ᐳᓚᕋᑦᑐᓕᕆᔨᑦ ᑲᒻᐸᓂᖏᑦ 
ᓯᓚᖓ ᓯᓚᕈᔫᖃᑦᑕᓐᓂᖓᓗ 
ᓄᓇᐅᑉ ᐅᓗᕆᐊᓇᓐᓂᖏᑦ  
ᑰᒃᑯᑦ ᐃᑳᕝᕕᑦ ᐅᓗᕆᐊᓇᖅᑕᐃᓕᒪᔾᔪᑎᓪᓗ 
ᑐᐊᕕᓐᓇᖅᑐᓄᑦ ᐱᖁᑏᑦ ᐃᒡᓗᕋᓛᓪᓗ  
ᐊᕙᑎᒥᒃ ᑲᒪᑦᑎᐊᓐᓂᒻᒥᒃ ᐊᑐᖁᔭᐅᓯᒪᔪᑦ  
ᓇᓄᐃᑦ ᐊᓯᖏᓪᓗ ᓂᕐᔪᑏᑦ 
ᐸᖅᓴᐃᔩᑦ ᐃᓅᓕᐊᖃᕋᓱᑦᑐᓪᓗ 
ᐅᓗᕆᐊᓇᔭᑦᑐᑦ ᐅᓄᓗᐊᖅᑕᐃᓕᒪᓂᖏᑦ 
ᐅᓗᕆᐊᓇᖅᑐᓂᒃ ᓇᔅᓴᕆᐊᔅᓴᖅ ᖃᖓᑕᓲᒃᑯᑦ 
ᐊᑭᓕᒐᔅᓴᑦ 
ᒥᕐᖑᐃᖅᓯᕝᕕᐅᑉ ᐱᖁᔭᕋᓛᖏᑦ  

ᐊᔾᔨᓐᖑᐊᖅ: Christian Kimber



ᐊᐅᓪᓚᕋᓱᓕᕈᕕᑦ ᐸᓐᓇᔅᓯᒪᔭᕆᐊᓕᑎᑦ 
ᓯᕗᓂᐊᒍᑦ-ᐊᐅᓪᓚᓐᓂᐊᓐᓂᕕᑦ

ᓯᕗᓂᐊᒍᑦ ᖃᖓᑦᑕᐅᑎᒃᑲ ᐋᖅᑭᔅᓱᓚᐅᖏᓐᓂᓐᓂᑦ ᑐᓴᕆᐊᖅᓯᒪᕗᖓ: 
• ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᓄᓇᕘᒥᑦ 
• ᓴᓂᕐᕙᐃᓯᒪᓪᓗᖓ ᐅᓪᓗᓂᒃ ᓯᕗᓂᐊᒍᑦ ᒥᕐᖑᐃᖅᓯᕝᕕᓐᓅᖏᓐᓂᓐᓂᑦ ᐅᐸᒍᑎᓂᒻᒧᑦ 

ᑲᑎᒪᓂᒻᒧᑦ ᐊᑐᕆᐊᓕᒻᒧᑦ ᑐᑭᓯᔭᔅᓴᓄᑦ ᐊᑎᓕᐅᕆᓂᒻᒧᓪᓗ  
• ᐱᓯᒪᓕᖅᑕᒃᑲ ᖁᑦᑎᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᐳᓚᕋᑎᓄᑦ ᑐᓴᐅᒪᔭᕆᐊᓕᖏᑕ ᐅᖃᓕᒫᒐᖏᑦ
• ᐱᓯᒪᓕᖅᑕᒃᑲ ᐅᓗᕆᐊᓇᖅᑕᐃᓕᒪᔾᔪᑏᑦ ᓇᓄᖃᖅᑐᓂᑦ ᓄᓇᓂᑦ ᐅᖃᓕᒫᒐᑦ 

ᐱᓱᓐᓂᒻᒧᑦ ᓯᐊᕐᕆᔮᓐᓂᒧᓪᓗ ᑖᓐᑯᕆᐅᕆᐅᑉ 
ᑲᖏᖅᖢᐊᓗᐊᓂᑦ ᕼᐊᐃᔨᓐ ᑕᓯᔾᔪᐊᖓᓂᓘᓐᓃᑦ 
ᐱᓯᒪᔭᒃᑲ:
• ᑐᓐᓂᕆᓪᓗᒋᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ 

ᑎᑭᕝᕕᔅᓴᓪᓗᐊᓐᓂ ᓄᓇᖏᓄᑦ ᓇᓗᓇᐃᖅᓯᒪᔪᓄᑦ 
ᐃᓚᖃᖅᖢᑎᒃ ᓴᓂᕌᒍᑦ ᖃᐅᔨᒪᒋᐊᖅᑲᖅᑕᒃᑲ

• ᐊᔪᓐᖏᑕᒃᑲ ᐱᓕᒪᔭᒃᑲᓗ 
ᓇᓪᓕᖅᓯᒪᒐᓗᐊᒻᒪᖔᖏᑕ ᐊᑐᕆᐊᖃᓐᓂᐊᖅᑕᓐᓄᑦ 
ᐊᐅᓪᓚᖅᓯᒪᓕᕈᒪ

• ᑐᓴᕋᓱᐊᕝᕕᒋᓯᒪᔭᒃᑲ ᑲᓇᑕᐅᑉ 
ᒥᕐᖑᐃᖅᓯᕝᕕᓕᕆᔨᒃᑯᖏᑦ ᓇᒥᑦ 
ᑲᑎᒪᖃᑎᒋᓂᐊᓐᓂᓐᓄᑦ ᑐᑭᓯᒋᐊᕈᒻᒥᒃ 
ᐊᑎᓕᐅᕆᓂᓐᓄᓪᓗ ᑲᑎᒪᓂᔅᓴᒥᒃ 

ᓯᕗᐊᒍᑦ ᒪᐃ ᓇᕈᓂᐊᕈᒪ ᐱᓯᒪᔭᒃᑲ:
• ᑐᓐᓂᕆᓯᒪᔭᒃᑲ ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐊᖅᑯᑎᒋᔪᒪᔭᒪ 
ᐃᓂᓪᓗᐊᕆᔭᖏᓐᓂᒃ ᐸᓐᓇᔅᓯᒪᔭᒃᑲ ᐊᔪᓐᖏᑕᒃᑲ

• ᐱᓕᒪᔭᒃᑲᓗ ᓇᓪᓕᖅᓯᒪᒐᓗᐊᒻᒪᖔᖏᑕ 
ᐊᑐᕆᐊᖃᓐᓂᐊᖅᑕᓐᓄᑦ ᐊᐅᓪᓚᖅᓯᒪᓕᕈᒪ

• ᖃᖓᑦᑕᐅᑎᒃᑲ ᐋᖅᑭᔅᓯᒪᓪᓗᒋᑦ ᐅᐸᒍᓐᓇᖁᓪᓗᖓ 
ᑲᑎᒪᖃᑎᒋᓂᔅᓴᒧᑦ ᑐᑭᓯᒋᐊᕈᒻᒥᒃ 
ᐊᑎᓕᐅᕆᓂᒻᒧᓪᓗ ᐃᖃᓗᓐᓂᑦ.

ᐃᓂᓕᐅᖅᓯᒪᔪᖓ ᐊᑎᓕᐅᕈᑎᓐᓄᑦ ᐊᒻᒪᓗ ᑐᑭᓯᐅᒪᔭᕆᐊᓕᓐᓄᑦ ᑐᓴᕈᑎᔅᓴᒧᑦ ᑲᑎᒪᓂᒻᒧᑦ.
ᐅᓪᓗᖓ: __________________
ᐃᑲᕐᕋᖓ: _________________
ᓇᒦᓐᓂᖓ: __________________

ᑭᖑᓂᐊᒍᑦ-ᐊᐅᓪᓚᖅᓯᒪᓂᒻᒪ
ᕿᒪᕈᑎᒍᒪ ᒥᕐᖑᐃᖅᓯᕝᕕᒻᒥᑦ ᐅᑯᐊ ᐱᓕᕆᓯᒪᔭᒃᑲ:
• ᐅᖄᓚᓪᓗᒋᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐊᑎᓕᐅᖅᓯᒪᓂᕋ ᐃᓯᖅᓯᒪᓂᒻᒧᑦ ᐲᖁᓪᓗᒍ
• ᐱᔭᕇᖅᓯᓯᒪᔪᖓ ᓄᓇᕘᒧᑦ ᐳᓚᕋᓐᓂᑯᓄᑦ ᐊᐱᖅᓱᓐᓂᖅ

ᐅᓇ ᐅᔾᔨᕆᓯᐅᒃ: ᐱᔪᓐᓇᐅᑎᑦ ᐊᐅᓚᑦᑎᓂᒻᒧᑦ ᐱᔅᓇᓯᒥᒃ (ᐱᓱᖃᑎᖃᖅᑎᑦ, ᐊᐅᓪᓚᐅᔾᔨᔩᑦ), ᑕᕐᕆᔭᒐᔅᓴᓕᐅᖅᑎᑦ 
ᑮᓇᐅᔭᓕᐅᕋᓱᑦᑎᑦ ᐊᔾᔨᓕᐅᖅᓯᓲᑦ, ᖃᐅᔨᓴᖅᑎᑦ, ᖃᖓᑕᓲᒥᒃ ᒥᑎᑦᑎᓂᖅ, ᓴᖅᑮᓂᖅ ᕿᓐᓂᓯᒪᔪᒥᒃ ᐅᕝᕙᓗ 
ᑕᒻᒫᕝᕕᒃ, ᐅᕝᕙᓘᓐᓃᑦ ᖁᑭᐅᑎᒥᒃ ᐱᓯᒪᓂᐊᓪᓗᑎᒃ ᒥᕐᖑᐃᖅᓯᕝᕕᐅᑉ ᐃᓗᐊᒍᑦ ᐱᔭᐅᓯᒪᔭᕆᐊᓖᑦ ᐊᒡᓚᒡᕕᐊᓂᑦ 
ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑕ ᓯᕗᓂᐊᒍᑦ (ᐃᓚᖏᑦ ᐱᔪᓐᓇᐅᑎᑦ 90-ᓂᒃ ᐅᓪᓗᓂᒃ ᐊᑯᓂᐅᔪᓐᓇᖅᑐᑦ 
ᐅᕝᕙᓗ ᐅᖓᑖᓄᑦ ᐊᖏᖅᑕᐅᓇᓱᒃᖢᑎᒃ).

3



ᑐᓐᖓᓱᒋᑦ
ᖁᑦᑎᓂᖅᐹᖅ, ᐃᓄᒃᑎᑐᑦ ᐅᖃᐅᓯᖓ “ᓄᓇᖏᑦ ᓄᓇᕐᔪᐊᑉ ᖁᑦᑎᓐᓂᖅᐹᖑᔪᑦ”, ᐊᖏᔪᒻᒪᕆᐅᕗᖅ, 
ᐃᑦᑕᓐᓂᓴᐅᓪᓗᓂ, ᑕᐅᕗᖓᓕᒫᖓᖅᑰᔨᔪᖅ ᓄᓇᖏᑦ ᖁᑦᑎᓪᓚᕆᑦᑑᑉ ᐅᑭᐅᖅᑕᖅᑐᖓᓐᓂᑦ ᓂᕆᐅᒋᔭᓂᒃ 
ᐱᑕᖃᐅᖅᖢᓂ: ᐊᐅᔪᐃᑦᑐᐃᑦ ᖃᖅᑲᐃᑦ ᖁᓛᒍᑦ, ᑮᓚᒥᑕᓂᒃ ᐃᔾᔪᓂᓖᑦ ᐊᐅᔪᐃᑦᑐᑦ, ᖃᖅᑲᐃᑦ ᓄᖑᑕᐅᓂᑯᑦ 
ᐊᐅᔪᐃᑦᑐᓄᑦ, ᐊᒻᒪᓗ ᐱᕈᖅᑐᖃᑦᑎᐊᓐᖏᑦᑐᑦ ᓄᓇᑐᐃᓐᓇᑦ. ᑭᓯᐊᓂᑦᑕᐅᖅ ᓂᕆᐅᒋᔭᐅᓐᖏᑦᑐᓂᒃ ᐱᑕᓕᒃ: 
ᖁᑦᑎᓛᖅ ᐱᖑᖅ ᑲᓇᓐᓇᐅᑉ ᓯᒡᔭᒥᐅᖁᑎᓕᒫᖏᓐᓂᒃ ᑲᓇᑕᒥ ᒥᐊᓕᒐᓂᓪᓗ (ᐸᐅᐳ ᐱᖑᐊ) ᐊᒻᒪᑦᑕᐅᖅ 
ᕿᓐᓂᓐᓂᖏᓄᑦ ᐅᔭᕋᖏᑦ ᐅᖅᑰᓂᓕᒻᒥᒃ ᓇᖅᓴᑯᑖᒥᒃ ᑕᐅᕙᓂ ᕼᐊᐃᔨᓐ ᑕᓯᔾᔪᐊᖓᑕ ᓇᖅᓴᖓᒍᑦ. ᕼᐊᐃᔨᓐ 
ᑕᓯᔾᔪᐊᖓ, ᐊᖏᓛᖑᖃᑕᐅᔪᖅ ᐃᑎᓛᖑᖃᑕᐅᓪᓗᓂᓪᓗ ᑕᓯᓕᒫᓂᑦ ᓄᓇᕐᔪᐊᒥᑦ ᖃᐅᒪᐃᓐᓇᓲᑉ ᖁᓕᖔᖏᒍᑦ, 
ᐅᖅᑰᓂᖓᓄᑦ ᐱᕈᖅᑕᖃᕕᔾᔪᐊᖅᑐᖅ ᓂᕐᔪᑎᖃᐅᓐᓂᖅᐹᖑᓪᓗᓂᓗ ᐊᕙᑎᐊᑕ ᓄᓇᖏᓐᓂᒃ ᒥᕐᖑᐃᖅᓯᕝᕕᒥᑦ. 
ᓂᕐᔪᑏᑦ ᐃᓄᒃᓯᒐᔪᓐᖏᓗᐊᒧᑦ ᐃᓄᒃᓯᒐᓗᐊᕌᖓᒥᒃ ᕿᒫᑲᐅᑎᒋᔪᓐᓇᖏᑦᑐᑦ ᑲᐸᑲᐅᑎᒋᔪᓐᓇᖏᓐᓇᒥᒃ.

ᖁᑦᑎᓂᖅᐹᖅ ᐊᖏᓂᖅᐹᑦᑎᐊᖅ ᑲᓇᑕᐅᑉ ᒥᕐᖑᐃᖅᕝᕕᖏᓐᓂᒃ ᓄᓇᕘᒥᑦ 800 ᑭᓛᒥᑕᒥᓪᓗ ᐅᐊᓐᓇᖓᓃᖦᖢᓂ 
ᖃᐅᓱᐃᑦᑑᑉ ᓄᓇᓕᐊᑕ ᒪᕐᕈᓕᕋᓛᒧᒃ ᑭᓯᐊᓂ ᑎᑭᑕᔅᓴᐅᓪᓗᓂ. ᒥᕐᖑᐃᖅᓯᕝᕕᒃ ᑎᑭᐅᒪᔪᖅ ᐅᑭᐅᖅᑕᖅᑑᑉ 
ᑕᕆᐅᖓᑕ ᓯᑰᖏᓐᓇᓲᖓᓄᑦ - ᐃᓱᑯᓗᐊᓄᑦ ᓄᓇᐅᑉ ᓯᕗᓂᐊᒍᑦ ᓄᓇᕐᔪᐊᑉ ᑲᔾᔨᖓᑕ ᑕᕆᐅᖓᑕ ᑎᑭᑕᖓ.

ᓯᕗᓪᓕᖅᐹᖑᖃᑕᐅᒋᑦ ᐅᐸᒍᑎᓂᑯᓂᒃ ᐱᓱᑦᑎᓂᒃ ᐃᓄᑭᓐᓂᖅᐹᖑᖃᑕᐅᔪᒧᑦ ᑎᑭᐅᑎᓗᑎᑦ ᓄᓇᕐᔪᐊᒥᑦ. ᐃᓚᒋᑦ 
ᑭᒃᑯᓕᒫᖑᔪᓄᑦ ᑎᑭᐅᑎᓯᒪᔪᓄᑦ ᓄᓇᖏᓐᓄᑦ ᐱᓱᒃᖢᑎᒃ, ᐃᓄᐃᑦ ᓯᕗᓕᖏᑦ ᐊᓱᐃᓛᒃ ᑲᓛᖦᖠᒥᐅᑦ ᐃᓄᖏᑦ 
ᐊᖅᑯᓵᓐᓂᑰᕗᑦ ᐅᒥᒻᒪᐅᑉ ᑐᓪᓕᓈᖓᒍᑦ. ᓄᓇᕐᔪᐊᑉ ᑲᔾᔨᖓᓄᑦ ᑎᑭᐅᑎᓇᓱᐊᖅᑐᑦ ᐃᓱᓕᓕᖅᑎᓪᓗᒋᑦ 1800 
ᐊᒻᒪ ᐱᒋᐊᓕᓵᖅᑎᓪᓗᒋᑦ 1900 ᐅᑮᖃᑦᑕᕝᕕᕕᓂᖏᓄᑦ ᑭᖑᓂᑦᑎᐊᖓᒍᓪᓗ ᖃᐅᔨᓴᖅᑏᑦ ᑎᑭᖃᑦᑕᓕᖅᖢᑎᒃ 
ᖁᑦᑎᑦᑑᑉ ᓄᓇᖏᓐᓄᑦ 1950 ᐊᕐᕌᒍᖏᑦ ᐱᕙᓪᓕᐊᓯᒋᐊᖅᑎᓪᓗᒋᑦ ᓄᓇᕐᔪᐊᒥᑦ ᓄᓇᐅᑉ ᐃᓕᖅᑯᓯᖏᓐᓂᒃ 
ᖃᐅᔨᓴᓪᓚᕆᓯᒋᐊᕈᑎᖃᖅᖢᑎᒃ ᐊᕐᕌᒍᖁᑎᒋᔭᐅᓪᓗᑎᒃ.  

ᑕᑯᕋᓐᓂᖅᓯᐅᒃ ᐃᕙᔪᑦ ᑎᖕᒥᐊᑦ ᑎᖏᒪᓲᑦ ᓄᓇᕐᔪᐊᑉ ᑲᔾᔨᖓᓂᒃ ᑕᐅᓄᖓ ᐊᑎᖔᖓᓄᑦ ᐅᕝᕙᓗ ᐋᕗᕆᑲᒥᑦ 
ᑎᑭᕋᓐᓂᑯᓂᒃ. ᐅᒥᒻᒪᐃᑦ ᕿᒥᕐᕈᓯᐅᒃ, ᐊᒻᒪᓗ ᑐᒃᑐᑯᓗᐃᑦ ᐱᐅᕆᒧᑦ ᐊᑦᑎᖅᑕᐅᓂᑯᑦ ᓂᕆᕋᔭᑦᑎᓪᓗᒋᑦ 
ᐱᕈᖅᑐᓂᒃ. ᐱᕈᖅᑐᒐᓛᓗᐃᑦ ᕿᒥᕐᕈᓇᓪᓗᓯᐅᒃ ᐅᕝᕙᓗ ᖁᐊᔭᐅᑎᑦ ᐅᔭᖃᖏᓂᑦ ᑕᐅᕗᖓᓕᒫᖅ ᑕᑯᔅᓴᐅᔪᓄᑦ. 
ᐊᐅᔪᐃᑦᑐᑦ ᐃᑳᑲᑕᓪᓗᒋᑦ ᐅᕝᕙᓘᓐᓃᑦ ᑰᓕᐊᕆᔭᖏᑦ ᐃᑳᓪᓗᒋᑦ. 12-ᒥ ᐅᓐᓄᐊᒃᑯᑦ ᓯᕿᓂᖅ ᖁᓐᖏᐊᕈᒃ 
ᑲᐃᕙᑐᐃᓐᓇᖅᑐᖅ. ᑕᑯᖃᑦᑕᓪᓗᓯᐅᒃ ᐊᒪᕈᐃᑦ ᖁᔾᔪᐃᓐᓈᓗᐃᑦ ᐊᕕᓐᖓᖅᓯᐅᖅᑐᑦ ᑲᒻᒫᓪᓚᓪᓗᓯ ᖁᑦᑎᑦᑑᑉ 
ᐅᑲᓕᐋᓗᖏᓐᓂᒃ ᑲᑎᓐᖓᓲᓂᒃ ᓇᓯᐸᓚᐅᓪᓗᑎᒃ ᐸᖓᓕᑦᑕᖅᑐᑦ, ᖃᒃᑯᑑᑎᐊᖑᓪᓗᑎᒃ ᑕᑯᔅᓴᓪᓚᕇᑦ 
ᐊᐅᔭᒃᑯᑦ. ᐱᓱᑲᑕᒋᐊᕆᑦ, ᓯᐊᕐᕆᔮᓪᓗᑎᑦ ᐅᕝᕙᓗ ᒪᔪᕋᖅᑕᓪᓗᒋᑦ ᖃᖅᑲᖏᑦ, ᐅᐸᓐᓂᐊᕈᕕᑦ ᖃᐅᔨᒪᒋᑦ 
ᑲᒻᒫᓪᓚᑦᑎᑕᐅᓂᐊᕋᕕᑦ. 

ᐸᐃᑉᐹᑦ ᓄᓇᓐᖑᐊᑦ

ᐱᓱᑲᑕᕝᕕᒋᔪᒪᔭᑦ ᐊᖅᑯᑎᔅᓴᖏᑦ ᓇᓗᓇᐃᕆᐊᔅᓴᖅ ᐱᐅᓛᖑᕗᖅ ᐊᑐᓪᓗᒋᑦ ᓄᓇᓐᖑᐊᑦ ᐊᖏᓂᓖᑦ 1:250,000 
ᐱᓱᓕᕈᕕᑦ ᓇᐅᒃᑰᓐᓃᑦ ᓇᓗᓇᐃᖅᑐᖅᐸᓪᓗᒍ ᐊᑐᕐᓗᒋᑦ ᓄᓇᓐᖑᐊᑦ ᐊᖏᓂᖅᓴᑦ ᐊᖏᓂᓖᑦ 1:50,000. 
ᑐᓴᕆᐊᕆᑦ ᐅᕙᑦᑎᓐᓂᒃ ᓄᓇᓐᖑᐊᒥᒃ ᓇᓗᓇᐃᕈᑎᒥᒃ ᓇᓪᓕᐊᒃ ᐊᑐᕆᐊᖃᒻᒪᖔᖏᑕ 1:50,000 ᓄᓇᓐᖑᐊᑦ 
ᐱᓱᓐᓂᐊᓪᓗᓂ ᐊᑐᑦᑎᐊᒐᔅᓴᐅᓂᖅᓴᓂᒃ. 

ᑖᒃᑯᐊ 1:250,000 ᓄᓇᓐᖑᐊᖏᑦ ᒥᕐᖑᐃᖅᓯᕝᕕᒥᒃ ᓇᓗᓇᐃᕆᔪᑦ ᐅᑯᐊᖑᕗᑦ 340D (ᑖᓐᑯᕆᐅᕆ), 120C&D 
(ᕗᕌᓐᒃᓕᓐ ᓄᓕᐊᖓᑕ ᐃᑉᐱᐊᔪᖓ), 120F&G (ᒃᓚᒪᓐᔅ ᒪᐅᑲᒻ ᑲᖏᖅᖢᐊ), 340D (ᒪᒃᓕᓐᑖᒃ ᑲᖏᖅᖢᐊ).

ᖃᐅᔨᒋᐊᖅᓯᐅᒃ ᑲᓇᑕᐅᑉ ᓄᓇᖁᑎᖏᓃᓐᖔᖅᑐᓄᑦ ᐳᓚᕋᕝᕕᐊᓄᑦ ᖃᕆᓴᐅᔭᒃᑯᑦ ᑕᑯᔪᒪᒍᕕᑦ ᐊᒡᒍᖅᓯᒪᒧᑦ 
ᓄᓇᓐᖑᐊᓕᕆᔨ ᓇᒦᓐᓂᖏᓐᓂᒃ: ᐊᐅᓚᑦᑎᔩᑦ ᐱᓕᕆᕝᕕᖓ.

ᓄᓇᓐᖑᐊᖅ ᖁᑦᑎᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᓄᑦ 

ᖃᓄᖅ ᑎᑭᐅᑎᔪᓐᓇᖅᐱᑦ ᒪᐅᖓ 
ᓄᓇᕘᒧᑦ ᑎᑭᓐᓂᖅ ᖃᖓᑕᓲᒃᑯᑦ

ᕗᔅᑦ ᐃᐊᒃᑯᑦ ᖃᖓᑕᓲᖏᑦᑕ ᑎᑭᓲᖑᔪᑦ ᖃᐅᓱᐃᑦᑐᒻᒧᑦ ᐊᖅᑯᓵᖅᖢᑎᒃ ᐃᖃᓗᓐᓄᑦ ᒪᓐᑐᕆᐅᓪᒥᑦ ᐊᑐᕚᒥᓪᓗ, 
ᐊᒻᒪᓗ ᔭᓗᓇᐃᕝᒥᑦ ᐃᐊᑦᒪᑕᓇᓐᒦᓐᖓᖅᑐᑦ. ᑲᓇᐃᑎᐊᓐ ᓄᐊᑦ ᖃᖓᑕᓲᖏᑦ ᐃᖃᓗᓐᓄᑦ ᔭᓗᓇᐃᕝᒧᓪᓗ. ᐃᐅ 
ᑲᓇᑕᒃᑯᑦ ᖃᖓᑕᓲᖏᑦ ᑎᑭᖃᑦᑕᓛᓕᖅᑐᑦ ᐃᖃᓗᓐᓄᑦ ᐊᑐᕚᒥᑦ ᒪᓐᑐᕆᐊᒥᓪᓗ 2010 ᐱᒋᐊᓯᒍᓂ. 

ᐅᓇ ᐅᔾᔨᕆᓯᐅᒃ: ᓇᔅᓯᐅᔾᔨᓂᐊᕈᕕᑦ ᓄᓇᕐᔪᐊᒻᒥ ᐊᓯᖔᖓᓂᑦ ᑲᓇᑕᒥᑦ, ᐅᔾᔨᕆᓂᐊᖅᐸᑦ ᐊᑯᓂᐅᓂᕆᓲᖏᑦ 
4-ᒥ 6-ᓄᑦ ᐱᓇᓱᐊᕈᓯᓐᓄᑦ ᐃᓚᒋᐊᕈᓐᓇᖅᑐᑦ ᕿᒥᕐᕈᔭᐅᔭᕆᐊᖃᓐᓂᖏᓐᓄᑦ ᐅᓯᔭᐅᓂᕆᓲᖏᓐᓄᑦ. 
ᕗᔅᑦ ᐃᐊ ᓕᒥᑎᑦ
1-800-267-1247
www.firstair.ca 

ᑲᓇᑎᐊᓐ ᓄᐊᑦ
1-800-661-1505
www.cdn-north.com

ᐃᐅ ᑲᓇᑕ 
1-888-247-2262
www.aircanada.com

ᓯᓚᐅᑉ ᖃᓄᐃᑦᑑᓂᖓ ᐅᑭᐅᖅᑕᖅᑐᒥᑦ ᐊᑦᑐᐃᔪᓐᓇᖅᑐᑦ ᖃᖓᑕᓂᕆᔪᒪᔭᕋᓗᐊᖅᐱᑦ ᐅᓪᓗᖁᑎᖏᓐᓂᒃ. 
ᓴᓂᕝᕙᐃᓯᒪᑦᑎᐊᕆᑦ ᓯᕗᓂᐊᒍᑦ ᑭᖑᓂᐊᒍᓪᓗ ᑭᖑᕙᕆᐊᖅᓯᒪᓪᓚᕆᑐᐃᓐᓇᕆᐊᖃᒻᒪᑦ ᖃᖓᑕᓂᔅᓴᓯ. 

ᑎᑭᐅᑎᓇᓱᓐᓂᖅ ᖁᑦᑎᓂᖅᐹᒧᑦ ᖃᐅᓱᐃᑦᑐᒥᑦ

ᐅᐸᒍᑎᓂᖅ ᕿᒪᐃᓇᓱᐊᓐᓂᓪᓗ ᑕᑉᐱᑲᓐᖓᑦ ᖁᑦᑎᓂᖅᐹᒻᒥᑦ, ᖃᐅᓱᐃᑦᑐᒻᒥᑦ, ᑭᓯᐊᓂ ᓵᑕᖅᓯᓗᓂ ᖃᖓᑕᓲᒥᒃ. 
ᐱᖓᓱᓂᒃ ᐃᑲᕐᕋᓂᒃ ᖃᖓᑕᔭᕆᐊᖃᓲᑦ ᒪᕐᕈᓕᕋᓛᑦ ᒥᕐᖑᐃᖅᓯᕝᕕᒻᒧᑦ. ᐅᑎᒧᑦ ᐊᑭᓕᖅᑕᑐᐊᕆᒍᕕᐅᒃ 
ᐊᑭᒋᒐᔭᖅᑕᖓ ᓵᑕᐅᑉ ᐃᒻᒪᖄ $50,000-ᔪᖅ. ᒪᕐᕈᓕᕋᓛᖅ ᐅᔨᔪᓐᓇᖅᑐᖅ 2000 ᐸᐅᓐᓯᓂᒃ ᖁᑦᑎᑦᑑᑉ 
ᓄᓇᖏᒍᑦ, ᑖᓐᓇ ᓇᓗᒧᒃᓱᓪᓗᐊᖅᑐᖅ ᑎᓴᒪᐅᔪᖅᑐᓄᑦ ᖁᓕᓄᑦ ᐃᓄᓐᓄᑦ ᐱᖁᑎᓕᔭᖅᑐᓄᑦ. 

ᐅᓇ ᐅᔾᔨᕆᓯᐅᒃ: ᐊᑭᒃᖠᒋᐊᕈᒪᒍᕕᐅᒃ ᐊᑐᖅᑐᐊᕈᑏᑦ ᖃᖓᑕᓲᒥᒃ, ᐊᓯᖏᓐᓂᒃ ᐳᓚᕋᑎᓂᒃ ᐊᐅᓪᓚᖃᑎᖃᓪᓗᑎ 
ᐊᑭᒃᖠᒋᐊᕆᔭᕆᐊᔅᓴᖅ. ᑕᒪᒃᑯᐊ ᑐᑭᒧᐊᑦᑕᐅᔪᓐᓇᖅᑐᑦ ᐊᐅᓪᓚᐅᔾᔨᔨ ᑲᒻᐸᓂᖏᓐᓄᑦ ᐅᕝᕙᓘᓐᓃᑦ 
ᑲᓐᐳᐊᕋᒃᑯᓐᓄᑦ. 
ᑲᓐ ᐳᐊᕋᒃ ᖃᖓᑕᓲᖅᑎᖏᑦ ᓵᑕᖅᑕᐅᔪᓐᓇᖅᑐᑦ 
ᑕᐃᑲᓐᖓᑦ ᖃᐅᓱᐃᑦᑐᒥᑦ. ᓵᑕᖅᑕᐅᓲᑦ ᑲᒻᐸᓂᐅᔪᒃ 
ᐊᐅᔭᒃᑯᑦ ᐱᓕᕆᔪᒻᒪᕆᐅᓲᖑᕗᑦ ᐊᑐᐃᓐᓇᐅᓂᖏᓪᓗ 
ᐊᓯᔾᔨᖅᑕᓕᑲᐅᖅᑐᕈᓐᓇᖅᖢᑎᒃ. ᐊᐅᓪᓚᖅᓯᒪᓂᕆᔭᓐᓄᑦ 
ᐋᖅᑭᑦᑕᑎᑦ ᓯᕗᓂᑲᓪᓚᔾᔪᐊᖓᒍᑦ 
ᐋᖅᑭᔅᓱᕆᐊᖃᖅᐸᑎᑦ ᐊᔪᓕᖁᓇᑎᑦ.  

ᑲᓐ ᐳᐊᕋᒃ ᖃᖓᑕᓲᖅᑎᖏᑦ ᓕᒥᑎᑦ.
ᖃᐅᓱᐃᑦᑐᖅ: (867) 252-3845
ᖃᕆᓴᐅᔭᒃᑯᑦ: borekyrb@qiniq.com  
ᐃᖃᓗᐃᑦ: (867) 979-0040
ᓱᒃᑲᔪᒃᑯᑦ: (867) 979-0132
ᖃᕆᓴᐅᔭᒃᑯᑦ: jegriffin@borekair.com 
ᐳᓚᕋᕝᕕᖓ:   www.borekair.com



ᓄᓇᓕᓐᓂᑦ ᐊᐅᓪᓚᐅᔾᔨᔩᑦ
ᓄᓇᓕᐊ ᖃᐅᓱᐃᑦᑑᑉ ᐱᔨᑦᑎᖅᑕᐅᑦᑎᐊᖅᑐᑦ ᓄᓇᓕᓐᓂᑦ ᐊᐅᓪᓚᐅᔾᔨᔨᓂᒃ ᓇᒧᑐᐃᓐᓇᖅ ᐊᐅᓪᓚᐅᔾᔨᔪᓐᓇᖅᑐᑦ. 
ᐱᐅᓪᓚᕆᑦᑐᑦ ᑭᒡᒐᖅᑐᐃᔪᑦ ᖁᑦᑎᒃᑑᑉ ᐆᒪᔪᖏᓐᓂᒃ, ᐃᓕᖅᑯᓯᑐᖃᓖᑦ ᓄᓇᕕᓂᖏᑦ ᐊᑐᓐᓂᑯᖏᓪᓗ 
ᐅᐸᒐᔅᓴᐅᔪᑦ ᐃᓗᐃᓐᓇᒃᑯᑦ ᓄᓇᓕᒻᒥᑦ. ᕼᐋᒻᓚᒃᑯᑦ ᐊᒡᓚᒡᕕᖓ ᑐᓴᕆᐊᕐᕕᒋᒍᒃ ᐅᕙᓂ (867) 252-3616.

ᐃᒻᒪᖄ ᓴᓂᕌᓄᑦ ᐊᐅᓪᓚᑲᐃᓐᓇᕈᒪᒐᔭᖅᐳᑎᑦ ᑲᔾᔮᓐᓇᖅᑐᑯᓗᒻᒧᑦ ᓄᓇᓕᐊᓄᑦ ᐊᐅᓱᐃᑦᑑᑉ, ᑲᓇᑕᐅᑉ 
ᖁᑦᑎᓐᓂᖅᐹᖁᑖ ᓄᓇᓕᖏᓐᓂᒃ. ᑲᓇᓐᓇᖅᐸᓯᖓᓃᑦᑐᖅ ᖃᐅᓱᐃᑦᑑᑉ 360 ᑭᓛᒥᑕᓪᓗᐊᒥᒃ ᐃᐅᓪᔅᒥᐅᑉ 
ᕿᑭᖅᑕᔾᔪᐊᕌᓗᖓᑕ ᓂᒋᖅᐸᓯᕆᔭᖓᓂᑦ. ᐃᓂᓕᐅᕆᔪᓐᓇᖅᐳᑎᑦ ᑐᔪᒻᒥᕕᔅᓴᓄᑦ ᐊᐅᓪᓚᐅᔾᔨᔨᒃᑯᓪᓗ 
ᐱᔨᑦᑎᕈᑎᖏᓐᓄᑦ ᐊᖅᑯᑎᒋᓗᒋᑦ ᐊᐅᓱᐃᑦᑐᖅ ᐃᓄᐃᑦ ᑲᐊᐸᖓᑦ ᐅᕙᓂ (867) 980-9913.

ᐅᓇ ᐅᔾᔨᕆᓯᐅᒃ: ᐊᐅᓪᓚᐅᔾᔨᔨᑦ ᐱᓯᒪᔭᕆᐊᓖᑦ ᐊᑐᖅᑕᒥᓂᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᓄᑦ ᐱᔅᓇᓯᒥᒃ 
ᓚᐃᓴᓐᓯᒥᒃ ᐳᓚᕋᑎᓂᒃ ᐊᐅᓪᓚᐅᔾᔨᓂᐊᖅᑎᓪᓗᒋᑦ. ᖃᐅᔨᒋᐊᕆᑦ ᐊᐅᓪᓚᐅᔾᔨᔨᒋᔭᐃᑦ ᓚᐃᓴᓐᓯᖃᕋᓗᐊᕐᒪᖔᑦ 
ᐊᑭᓕᓚᐅᖏᓐᓂᕐᓂᒃ. ᑖᒃᑯᐊ ᐅᖃᓕᒫᒐᓕᐊᑦ ᓯᕗᓂᐊᒍᑦ ᑎᑎᕋᖅᑕᐅᓯᒪᒻᒪᑕ ᐊᕐᕌᒍᑕᒫᖅ ᓚᐃᓴᓐᓯᓄᑦ 
ᐱᔪᓐᓇᐅᑎᓄᓪᓗ ᐊᖏᖅᑕᐅᓲᖑᓂᖏᑕ. 

ᓄᓇᓕᓐᓂᑦ ᑐᑭᓯᒋᐊᕝᕕᔅᓴᑦ ᑎᒥᖏᑦ

ᖃᐅᓱᐃᑦᑐᖅ ᕼᐋᒻᓚᒃᑯᑦ ᐊᒡᓚᒡᕕᖓ
ᐅᖄᓚᐅᑦ:  (867) 252-3616
ᓱᒃᑲᔪᒃᑯᑦ: (867) 252-3749

ᐊᐅᓱᐃᑦᑐᖅ ᐃᓄᐃᑦ ᑯᐊᐸᖁᑎᖓ
ᐅᖄᓚᐅᑦ:  (867) 980-9913
ᓱᒃᑲᔪᒃᑯᑦ: (867) 980-9954

ᓄᓇᓕᓐᓂᑦ ᓂᐅᕕᕐᕖᑦ

ᑐᔾᔮᑦ ᑯᐊᐸᒃᑯᖏᑦ
ᖃᐅᓱᐃᑦᑐᖅ: (867) 252-3854

ᐊᐅᓱᐃᑦᑐᖅ ᐃᓄᐃᑦ ᑯᐊᐸᒃᑯᖏᑦ ᓕᒥᑎᑦ 
ᐊᐅᓱᐃᑦᑐᖅ: (867) 980-9917

7

ᓄᓇᓕᓐᓂᑦ ᑐᑭᓯᐅᒪᔭᔅᓴᐃᑦ 

ᐊᔾᔨᓐᖑᐊᖅ: Tyler Harbidge



ᑐᔪᒻᒥᕖᑦ

ᖃᐅᓱᐃᑦᑐᖅ

ᑐᒑᓕᐅᑉ ᑐᔪᒻᒥᕕᐊ
ᖃᐅᓱᐃᑦᑐᖅ
ᐅᖄᓚᐅᑦ: (867) 252-3968
ᓱᒃᑲᔪᒃᑯᑦ: (867) 252-3960

ᖃᐅᓱᐃᑦᑐᖅ ᑯᐊᐸᒃᑯᑦ ᑐᔪᒻᒥᕕᖏᑦ      
ᖃᐅᓱᐃᑦᑐᖅ 
ᐅᖄᓚᐅᑦ: (867) 252-3900 / 3901
ᓱᒃᑲᔪᒃᑯᑦ: (867) 252-3766

ᓴᐅᑦ ᑳᒻᑉ ᑐᔪᒻᒥᕕᐊ      
ᖃᐅᓱᐃᑦᑐᖅ
ᐅᖄᓚᐅᑦ: (867) 252-3737
ᓱᒃᑲᔪᒃᑯᑦ: (867) 252-3838

ᐊᐅᓱᐃᑦᑐᖅ

ᐊᐅᓱᐃᑦᑐᖅ ᓯᓂᒋᐊᖅᑐᕝᕕᒃ
ᐊᐅᓱᐃᑦᑐᖅ
ᐅᖄᓚᐅᑦ: (867) 980-9913
ᓱᒃᑲᔪᒃᑯᑦ: (867) 980-9954

ᐱᓕᕆᐊᔅᓴᑦ
ᐱᓱᑲᑕᓐᓂᖅ

ᐱᓱᑲᑕᑦᑐᑦ ᒥᕐᖑᐃᖅᓯᕝᕕᒻᒥᒃ ᑲᔾᔭᐅᓴᒍᓐᓇᖅᑐᑦ ᐱᒋᐊᕝᕕᖏᓐᓂᒃ ᓇᓪᓕᐊᓂᑐᐃᓐᓇᖅ ᑖᓐᑯᕆᐅᕆᐅᑉ 
ᑲᖏᖅᖢᐊᓗᐊᓂ ᕼᐊᐃᔨᓐ ᑕᓯᔾᔪᐊᖓᓂᓘᓐᓃᑦ. ᑖᓐᑯᕆᐅᕆᐅᑉ ᑲᖏᖅᖢᐊᓗᐊ ᓯᒡᔭᖅᐸᓯᑦᑐᒥᒃ ᖁᑦᑎᑦᑑᑉ 
ᓯᓚᖓ ᐆᒪᔪᖏᓂᓪᓗ ᓂᒡᓚᓱᒃᖢᓂ ᑖᓐᓇᓕ ᓄᓇᖓ ᐃᓗᐊᒍᑦ ᕼᐊᐃᔨᓐ ᑕᓯᔾᔪᐊᖓᑕ ᐱᕈᖅᑎᓕᒻᓚᕆᐅᕗᖅ 
ᐊᔾᔨᒌᓐᖏᕈᓘᔭᖅᖢᑎᓪᓗ. ᐊᑐᖅᑕᐅᓯᒪᔪᑐᖃᖅ ᕗᐊᑦ ᑳᓐᒍ (ᐃᒡᓗᕕᓂᑐᖃᑦ) ᐅᐸᑦᑕᐅᔪᓐᓇᖅᑐᑦ ᑭᓯᐊᓂ 
ᐊᔾᔨᐊᓐᖏᑦᑐᒥᒃ ᐊᖏᖅᑕᐅᓯᒪᓂᖃᓪᓗᑎᑦ ᐃᓚᖃᕆᐊᖃᖅᖢᑎᓪᓗ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑕ 
ᐃᖅᑲᓇᐃᔭᖅᑎᖓᓂᒃ ᐅᐸᒐᓱᑦᑐᑦ. 

ᐅᓄᓐᓂᖅᓴᐃᑦ ᐱᓱᑲᑕᑦᑐᑦ ᐆᒃᑐᓲᖑᔪᑦ ᐱᓱᓐᓂᒻᒥᒃ ᐅᓪᓗᓄ 7-10 ᐅᐃᕝᕙᖅᖢᑎᒃ ᑕᐃᑲᓐᖓᑦ ᑖᓐᑯᕆᐅᕆᐅᑉ 
ᑲᖏᖅᖢᐊᓗᐊᓂᑦ ᓂᒍᖅᖢᒋᑦ ᐊᑦ ᐋᔅᑐᕋ ᐊᒻᒪᓗ ᕙᐃᑭᖏ ᐊᐅᔪᐃᑦᑐᐋᓗᖏᑦ ᐅᕝᕙᓘᓐᓃᑦ ᐅᓪᓗᓄᑦ 12-14 
ᐱᓱᒃᖢᑎᒃ ᑕᕝᕙᓐᖓᑦ ᑖᓐᑯᕆᐅᕆᐅᑉ ᑲᖏᖅᖢᐊᓗᐊᓂᑦ ᕼᐊᐃᔨᓐ ᑕᓯᔾᔪᐊᖓᓄᑦ ᒪᓕᒃᖢᒍ ᒪᒃᑖᓄᓪᑦ ᐊᒻᒪᓗ 
ᕕᐅᕆᐅᑉ ᓇᖅᓴᖏᑦ.

ᓄᓇᔾᔪᐊᑉ ᑲᔾᔨᖓᓄᑦ ᐅᐸᒍᑎᓂᐊᖅᑐᑦ ᑕᒪᐃᓐᓂᒃ ᐊᑎᓕᐅᕆᐊᓕᓐᓂᒃ ᓚᐅᓴᓐᓯᒥᓪᓗ/ᐱᔪᓐᓇᐅᑎᒥᓪᓗ 
ᐊᑐᕆᐊᓕᖏᓐᓂᒃ ᒪᓕᒋᐊᓖᑦ ᓇᓗᓇᐃᖅᓯᒪᔪᓂᒃ ᐅᕙᓂ ᑐᑭᒧᐊᒍᑎᐅᔪᒥᒃ.  

ᑕᐃᒪᓕ ᓄᓇᔾᔪᐊᑉ ᑲᔾᔨᖓᓄᑦ ᐅᐸᒍᑎᓇᓱᒍᒪᒍᕕᑦ ᓇᓪᓕᐊᓂᑐᐃᓐᓇᖅ ᓄᓇᐅᔪᒥᒃ ᐊᐅᓚᑕᐅᔪᒥᒃ ᖁᑦᑎᓂᖅᐹᖅ 
ᑲᓇᑕᐅᑉ ᒥᕐᖑᐃᖅᓯᕝᕕᖓᓂᒃ, ᐃᓚᖃᖅᖢᓂ ᕗᐊᑦ ᕼᐊᓐᑦ ᕿᑭᖅᑕᖓᓐᓂᒃ, ᑐᓴᕋᓱᐊᕆᐊᖃᖅᐳᑎᑦ ᑲᓇᑕᐅᑉ 
ᒥᕐᖑᐃᖅᓯᕝᕕᓕᕆᔨᖏᑕ ᐃᖅᑲᓇᐃᔭᖅᑎᖏᓐᓂᒃ ᐃᖃᓗᓐᓂᑦ ᐅᕙᓂ (867) 975-4673 ᑐᓴᖅᑎᑦᑎᓗᑎᑦ 
ᐊᐅᓪᓚᕆᐊᓐᓂᕆᔭᔅᓴᓐᓂᒃ. ᒪᓕᓪᓗᒋᑦ ᐊᐅᓪᓚᖅᓯᒪᓂᕆᓂᐊᖅᑕᕕᑦ ᐸᓐᓇᐅᑎᖏᑦ, ᐃᓯᖅᓯᒪᓂᓐᓄᑦ 
ᐊᑎᓕᐅᕆᐊᖃᑐᐃᓐᓇᕆᐊᖃᕋᕕᑦ ᐊᒻᒪᓗ ᐊᑐᕆᐊᓕᒻᒥᒃ ᑐᑭᓯᐅᒪᔾᔪᑎᓄᑦ ᑲᑎᒪᓂᒻᒥᒃ ᐃᓚᐅᖃᑕᐅᓗᑎᑦ 
ᐃᖃᓗᐃᑦ ᒥᕐᖑᐃᖅᓯᕝᕕᓕᕆᔨᒃᑯᑦ ᐊᒡᓚᒡᕕᐊᓂᑦ. ᑕᐃᒪᓕ ᓄᖅᑲᖓᓂᐊᖅᓯᒪᓐᖏᒃᑯᕕᑦ ᐃᖃᓗᓐᓂᑦ, ᐊᓯᖔᓂᒃ   
  ᐋᖅᑭᔅᓱᐃᔾᔪᑎᓂᒃ ᑲᒪᒋᔭᖃᕈᓐᓇᖅᑐᑎᑦ ᓯᕗᓂᐊᒍᑦ ᐊᐅᓪᓚᕆᐊᓐᓂᕆᓂᐊᖅᑕᕕᑦ. 

ᐊᐅᔪᐃᑦᑐᒃᑯᑦ ᐃᑳᕋᓱᐊᓐᓂᖅ

ᓯᐊᕐᕆᔮᖅᑐᑦ ᐊᐳᑎᒃᑯᑦ
ᑕᐃᒪᓕ ᓄᓇᖏᑦ ᐊᖏᔪᒻᓚᕆᐋᓗᐃᑦ ᑭᓛᒥᑕᒐᓵᓗᐃᑦ 
ᐊᐅᔪᐃᑦᑐᖏᒍᑦ ᓄᓇᖏᒍᓪᓗ ᐊᑐᐃᓐᓇᐅᑎᓪᓗᒋᑦ, 
ᒪᑐᐃᖅᓯᒪᓂᖏᑦ ᓯᐊᕐᕆᔮᖅᑐᓗᑦ ᖁᑦᑎᓂᖅᐹᒥᑦ 
ᐃᓱᒪᖅᓱᑦᑎᐊᓐᓇᖅᐳᑦ ᐃᓱᖃᑦᑎᐊᕋᑎᓪᓗ. 
ᒪᐅᔭᖃᓐᖏᒃᑲᓗᐊᖅᑎᓪᓗᒍ ᐅᐃᓪᔅᒥᐅᑉ 
ᕿᑭᖅᑕᔪᐋᖓᑦ, ᐊᖅᑯᑎᖃᐅᓪᓚᕆᑦᑐᖅ 
ᑕᑯᒥᓇᖅᑐᓂᒃ ᐊᒥᓱᒻᒪᕆᓂᓪᓗ ᖃᖅᑲᓂᒃ 
ᒪᔪᕋᖅᑕᐅᓂᑰᓐᖏᑦᑐᓂᒃ. ᑕᐃᒪᓕ ᐱᒋᐊᓕᓵᖅᑐᓄᑦ 
ᓈᒻᒪᓗᐊᓐᖏᒃᑲᓗᐊᖅᑎᓪᓗᒍ, ᐱᓕᒪᔪᑦ ᐳᓚᕋᑎᑦ 
ᓯᐊᕐᕆᔮᕈᓐᓇᖅᑐᓄᑦ, ᐊᐅᔪᐃᑦᑐᒃᑯᑦ ᐱᓱᓕᒪᔪᓄᑦ, 
ᐊᒻᒪᓗ ᑎᓲᖅᑐᓂᒃ ᐅᓗᕆᐊᓇᖅᑕᐃᓕᒪᓂᒻᒧᑦ 
ᐊᔪᓐᖏᑦᑐᑦ ᖁᕕᐊᒋᔭᖃᓐᓂᐊᖅᑐᑦ 
ᒪᑐᐃᖅᓯᕕᐅᓂᒻᒥᓄᑦ ᐅᐸᒍᑎᓂᒻᒧᑦ ᖄᖓᓄᑦ 
ᐸᐅᐳᑉ ᐱᖑᐊᑕ ᐅᕝᕙᓗ ᐃᑳᓪᓗᑎᒃ ᐊᖏᔪᒃᑯᑦ 
ᐊᐅᔪᐃᑦᑐᒃᑯᑦ ᒥᕐᖑᐃᖅᓯᕝᕕᐅᑉ ᐃᓗᐊᓂ. ᐅᐱᓐᖔᖅ 
(ᐃᐳᕈ ᐊᒻᒪ ᒪᐃ) ᐱᐅᓛᖑᕗᑦ ᓯᐊᕐᕋᔮᕈᑎᓄᑦ 
ᓇᕈᓇᑲᑕᒋᐊᔅᓴᖅ ᒥᕐᖑᐃᖅᓯᕝᕕᒻᒥᑦ ᐱᓪᓗᒍ ᓯᓚᖓ 
ᓱᕐᕋᓗᐊᕈᓐᓇᖏᒻᒪᑦ, ᑭᓯᐊᓂᓕ ᑭᒃᑯᓕᒫᑦ ᓇᕈᓇᑦᑐᑦ 
ᑕᒪᑐᒪᓂ ᐃᒻᒥᒃᑯᑦ ᐊᓐᓇᐅᒪᔪᓐᓇᑦᑎᐊᕆᐊᓖᑦ 
ᐊᒻᒪᓗ ᐃᑲᔪᖅᑕᐅᓐᖏᓪᓗᑎᒃ ᐅᓪᓗᒐᓴᓐᓄᑦ ᐃᒻᒥᓂᒃ 
ᐸᖅᑭᔪᓐᓇᓪᓗᑎᒃ ᐸᖅᓴᖅᑕᐅᔭᕆᐊᖃᓯᑳᓪᓚᓐᓂᕈᑎᒃ.

ᑕᐃᒪᓕ ᑲᔾᔮᕈᓱᑐᐃᓐᓇᕋᓗᐊᕈᕕᑦ ᓇᐅᔭᐅᑉ 
ᐊᐅᔪᐃᑦᑐᖓᓐᓂᒃ ᑕᐃᑲᓐᖓᑦ ᑖᓐᑯᕆᐅᕆᐅᑉ 
ᑲᖏᖅᖢᐊᓗᐊᓂᑦ ᐅᕝᕙᓗ ᐱᓱᕋᔭᒃᑯᕕᑦ ᐊᕙᑎᐊᒍᑦ ᐊᑦ 
ᐋᔅᑐᕋ ᐅᕝᕙᓗ ᕙᐃᑭᖕ ᐊᐅᔪᐃᑦᑐᖏᒍᑦ, ᖁᑦᑎᓂᖅᐹᑉ 
ᐊᐅᔪᐃᑦᑐᖏᑦ ᑲᒪᑎᑦᑎᔪᓐᓇᖅᐳᑦ. ᑕᐃᒪᓕ ᐊᖏᓂᖅᓴᖅ 
ᒥᕐᖑᐃᖅᓯᕝᕕᐅᑉ ᓄᓇᖓ ᐊᐅᔪᐃᑦᑐᖃᓐᓂᖓᓄᑦ, 
ᑕᑯᔭᓯ ᐊᒥᓲᖃᑦᑕᓐᓂᐊᖅᑐᑦ ᑕᑯᐃᓐᓇᐅᔭᖅᐸᓪᓗᓯᓗ.  

ᐅᖅᑰᓯᓗᐊᕈᓐᓇᖏᓐᓂᖓᓐᓄᑦ 
ᐊᐱᒐᔪᑦᑎᐊᖏᓐᓂᖓᓄᓪᓗ ᑐᑭᖃᖅᐳᖅ 
ᐊᐅᔪᐃᑦᑑᑉ ᐊᐅᓚᓂᖏᑦ ᑲᑦᑐᖓᔪᑦ. ᖁᓐᓃᑦ 
ᐊᒻᒪᓗ ᑲᑕᒐᓪᓛᔭᑦᑐᑦ ᓂᓚᐃᑦ ᐱᑕᖃᓗᐊᓐᖏᓚᑦ 
ᓴᓂᕌᒍᑦ ᐊᐅᔪᐃᑦᑐᐃᑦ ᐃᓕᖅᑯᓯᖏᓐᓄᑦ ᑲᓇᑕᐅᑉ 
ᓄᓇᖏᑕ ᐊᓯᖏᒍᑦ. ᑭᓯᐊᓂᑦᑕᐅᖅ, ᐊᐅᔪᐃᑦᑐᐃᑦ 
ᐃᑉᐱᒋᑦᑎᐊᕆᐊᓖᑦ ᐅᓗᕆᐊᓇᑳᓪᓚᒍᓐᓇᒻᒪᑕᑦᑕᐅᖅ. 
ᑕᐃᒪᓕ ᐊᐅᔪᐃᑦᑐᒃᑰᓕᒪᓐᖏᒃᑯᕕᑦ ᐊᐱᕆᕗᒍᑦ 
ᐊᑐᐊᕋᓱᑦᑕᐃᓕᒪᖁᓪᓗᑎᒍᑦ ᐊᐅᔪᐃᑦᑐᐃᑦ. ᐱᓱᑦᑐᑦ 
ᐊᐃᑉᐸᓕᒫᕆᔭᒥᓄᑦ ᐃᐱᖅᓯᒪᔭᕆᐊᓖᑦ, ᐊᒻᒪᓗ 
ᖃᐅᔨᒪᔭᖃᑦᑎᐊᓪᓗᑎᒃ ᐅᓗᕆᐊᓇᓐᖏᑦᑐᒥᒃ 
ᐊᐅᔪᐃᑦᑐᒃᑯᑦ ᐱᓱᒋᐊᒥᒃ, ᐃᓚᒋᓗᒍ ᖁᓐᓂᒧᑦ 
ᑲᑕᓐᓂᑯᒥᒃ ᓴᐳᔾᔨᔭᕆᐊᖃᓐᓂᒻᒥᒃ.

ᐊᑎᓕᐅᕆᓂᖅ ᐊᑎᓕᐅᖅᓯᒪᔭᓪᓗ ᐲᖅᑕᐅᓂᖓ
ᐳᓚᕋᑎᑦ ᐅᓗᕆᐊᓇᖅᑐᒦᖁᓇᒋᑦ, ᐊᑎᓕᐅᕆᐊᖃᖅᐳᑦ ᑕᒪᐃᓐᓄᑦ ᓇᕈᓂᐅᔪᓄᑦ ᒥᕐᖑᐃᖅᓯᕝᕕᐅᑉ ᐃᓗᐊᓄ 
ᓯᕗᓂᐊᒍᑦ ᐃᓯᖏᓐᓂᖏᓂᒃ ᐊᒻᒪᓗ ᐊᑎᓕᐅᖅᓯᒪᔭᖅ ᐲᓪᓗᒍ ᐅᑎᖅᓯᒪᓕᕈᑎᒃ. ᑕᐃᒪᓕ ᓇᕈᔪᒪᒍᕕᑦ 
ᐃᓄᐃᑦ ᓄᓇᖁᑎᖏᒍᑦ ᑐᓴᕆᐊᕆᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐅᕙᓂ 1-800-667-
2742 ᐊᖏᖅᑕᐅᔾᔪᑎᔅᓴᓂᒃ ᐱᔪᓐᓇᐅᑎᒥᒃ. ᑕᕝᕙᓂ ᐊᑎᓕᐅᖅᑕᐅᓂᒻᒥᒃ ᑐᓴᕆᐊᓕᓪᓗ ᑐᑭᓯᒋᐊᕈᑎᖏᑕ 
ᑲᑎᒪᓂᐊᓂ ᑕᑯᔪᒥᓇᖅᑐᑦ ᐊᖅᑯᑎᒋᔪᒪᔭᒃᑯᑦ ᓇᓗᓇᐃᕈᓐᓇᖅᑕᕗᑦ. ᑖᒃᑯᐊ ᑐᑭᓯᒋᐊᕈᑏᑦ ᐃᑲᔪᐃᔪᓐᓇᖅᑐᑦ 
ᐅᓗᕆᐊᓇᖏᑦᑎᐊᖁᓪᓗᒍ ᐊᐅᓪᓚᖅᓯᒪᓃᑦ. ᑕᒪᒃᑯᐊ ᑲᑉᐱᐊᓇᖅᑐᑦ ᓇᓗᓇᐃᓪᓗᑎᒍᑦ ᖃᐅᔨᒪᓂᐊᕋᕕᒋᑦ 
ᒥᕐᖑᐃᖅᓯᕝᕕᒻᒦᑦᑐᑦ, ᐅᓗᕆᐊᓇᐅᑎᒋᔭᖏᓪᓗ ᐊᑐᕈᒪᔭᕕᑦ ᐃᓚᒋᔭᖏᑦ ᓇᓗᓇᐃᖅᑐᓪᓗᑎᒍᑦ. ᑖᒃᑯᐊ 
ᐅᓂᒃᑳᕆᔭᐅᒐᔭᖅᑐᑦ ᐊᖅᑯᑎᒋᔪᒪᔭᕕᑦ ᖃᓄᐃᑦᑑᓂᖏᑦ, ᓯᓚᖓᑕ ᐃᓕᖅᑯᓯᒋᒐᔪᒃᑕᖏᑦ, ᐃᒪᖃᓐᓂᖏᑦ, 
ᐅᓗᕆᐊᓇᓐᓃᑦ ᒪᑐᔭᐅᓯᒪᓂᖏᑦ, ᓇᓄᖅᓯᕝᕕᐅᓂᑯᑦ ᐊᓯᒐᓚᕈᓘᔭᖏᓂᓪᓗ.
ᐊᑎᓕᐅᕆᒍᒃ ᐊᐅᓪᓚᖅᓯᒪᓃᑦ:
• ᒪᐃᒥᒃ ᐋᒡᒐᓯᒧᑦ, ᐅᓇ ᐊᑎᓕᐅᕆᓂᖅ 

ᑲᒪᒋᔭᐅᔪᓐᓇᖅᑐᖅ ᐊᐅᓚᑦᑎᔨᑦ ᐱᓕᕆᕝᕕᖏᓐᓂᒃ 
ᐃᓗᐊᒍᑦ ᒥᕐᖑᐃᖅᓯᕝᕕᐅᑉ. ᖃᐅᔨᒪᒋᑦ 
ᐃᑲᕐᕋᒥᒃ ᒪᕐᕉᓐᓂᓪᓘᓐᓃᑦ ᐊᑐᕆᐊᖃᕋᔭᕋᕕᑦ 
ᐊᑎᓕᐅᕆᓂᒻᒧᑦ ᐲᖅᓯᓇᓱᓐᓂᒻᒧᓪᓗ ᐊᓂᓯᒋᐊᕈᕕᑦ 
ᒥᕐᖑᐃᖅᓯᕝᕕᒻᒥᑦ. ᑲᑎᒪᓃᑦ ᐱᓕᕆᔭᔅᓴᐅᔪᑦ 
ᐊᒡᓚᒡᕕᐅᑉ ᒪᑐᐃᖓᓂᖏᓐᓂᒃ, ᓈᑦᑎᖑᔭᓛᓐᓂᐊᖅ 
ᑕᓪᓕᒥᒻᒧᑦ 8:30 ᐅᓪᓛᒃᑯᑦ-12 ᐅᓪᓗᕈᒥᑕᒻᒧᑦ, 1-ᒥᑦ-
5-ᒧᑦ ᐅᓐᓄᓴᒃᑯᑦ. ᐊᐱᖅᓱᕆᑦ ᓵᑕᖅᓯᕝᕕᐅᔪᓂᒃ 
ᑲᒻᐸᓂᓂᒃ ᑐᓴᖅᑎᖁᓪᓗᒋᑦ ᒥᕐᖑᐃᖅᓯᕝᕕᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᑕᐃᑲᓂ ᑖᓐᑯᕆᐅᕆᐅᑉ 
ᑲᖏᖅᖢᐊᓗᐊᓂ ᑎᑭᕝᕕᔅᓴᓪᓗᐊᕆᔭᕕᑦ 
ᐅᓪᓗᖓᓂᒃ ᐃᑲᕐᕋᖏᓂᓪᓗ. 

• ᒪᐃ ᓯᕗᓂᐊᒍᑦ, ᐃᖃᓗᓐᓂᑦ ᐊᒡᓚᒡᕕᐊᓂᑦ 
ᐅᖄᓚᒋᑦ ᐃᓂᓕᐅᕆᓗᑎᑦ ᒪᑐᐃᖓᖃᑦᑕᓐᓂᖓᒍᑦ 
ᐊᒡᓚᒡᕕᐅᑉ (ᓈᑦᑎᖑᔭᓛᓐᓂᐊᖅ ᑕᓪᓕᒥᒻᒧᑦ, 8:30-
ᒥᑦ ᐅᓪᓛᒃᑯᑦ 5:00-ᒧᑦ ᐅᓐᓄᓴᒃᑯᑦ). 

• ᑎᑭᓚᐅᖏᓐᓂᓐᓂᑦ ᑐᓴᖅᑎᑦᑎᔭᕆᐊᖃᖅᑐᑎᑦ 
ᒥᕐᖑᐃᖅᓯᕝᕕᓕᕆᔨᒃᑯᑦ ᐊᒡᓚᒡᕕᖓᓐᓂᒃ 48-
ᓂᒃ ᐃᑲᕐᕋᓂᒃ ᓯᕗᓂᐊᒍᑦ ᑐᑭᓯᐅᒪᔾᔪᑎᔅᓴᕕᑦ 
ᑲᑎᒪᓂᔅᓴᖓᓄᑦ ᓴᓂᕝᕙᐃᓯᒪᕙᒌᓪᓗᑎᑦ. 

ᐊᑎᓕᐅᖅᓯᒪᔪᖅ ᐲᖅᑕᐅᓂᖓ:
• 24 ᐃᑲᕐᕋᑦ ᐃᓗᐊᒍᑦ ᐱᔭᕇᖅᓯᒪᓕᕈᕕᐅᒃ 

ᐃᓯᖅᓯᒪᓃᑦ ᒥᕐᖑᐃᖅᓯᕝᕕᒻᒧᑦ 
ᐃᖅᑲᓇᐃᔭᖅᑎᖏᓐᓂᒃ ᐅᖄᓚᒋᐊᖃᖅᑐᑎᑦ 
ᐊᑎᓕᐅᖅᓯᒪᔭᑦ ᐲᖅᑕᐅᑎᓪᓗᒍ.

• ᐅᐸᒍᑎᒋᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑕ 
ᐱᓕᕆᕕᐊᓂᑦ ᑕᐃᑲᓂ ᑖᓐᑯᕆᐅᕆᐅᑉ 
ᑲᖏᖅᖢᐊᓗᐊᓂ, ᐅᕝᕙᓗ ᐅᖄᓚᓗᑎᑦ ᐸᖕᓂᖅᑑᑉ 
ᐊᒡᓚᒡᕕᐊᓄᑦ ᖃᖓᑐᐃᓐᓇᑦᑎᐊᖅ 24-ᓄᒃ 
ᐃᑲᕐᕋᓄᑦ ᖃᐅᑕᒫᖅ, ᕿᒪᐃᓗᑎᑦ ᓂᐱᓕᐅᖅᓯᒪᔪᒥᒃ 
ᓇᓗᓇᐃᕆᓗᑎᑦ ᐊᐅᓪᓚᖅᓯᒪᔪᖁᑎᓯ 
ᐊᓂᒍᐃᓯᒪᓕᓐᓂᖏᓐᓂᒃ. 

• ᐅᖃᖃᑎᖃᕈᒪᒍᕕᑦ ᑲᓇᑕᐅᑉ 
ᒥᕐᖑᐃᖅᓯᕝᕕᓕᕆᔨᒃᑯᖏᑕ ᐃᖅᑲᓇᐃᔭᖅᑎᖓᓐᓂᒃ, 
ᐅᖄᓚᒋᑦ ᒪᑐᐃᖓᑎᓪᓗᒍ.

ᖃᓄᐃᑦᑐᒥᒃ ᑐᑭᓯᒋᐊᕈᑎᔅᓴᓂᒃ ᑐᓐᓂᕆᓯᒪᔭᕆᐊᖃᖅᐱᑦ ᑎᑭᒃᑯᕕᑦ ᐊᐅᓪᓚᕋᓱᓪᓗᑎᑦ ᒥᕐᖑᐃᖅᓯᕝᕕᒻᒧᑦ?
• ᐊᑎᖏᑦ, ᐃᒡᓗᖃᕝᕕᖏᑕ ᓇᓗᓇᐃᒃᑯᑕᖏᑦ 

ᐅᖄᓚᐅᑎᖓᑕᓗ ᓈᓴᐅᑎᖏᑦ 
ᐊᐅᓪᓚᖅᓯᒪᖃᑕᐅᓂᐊᖅᑐᓕᒫᑦ ᑐᐊᕕᓐᓇᖅᑐᒧᑦ 
ᓈᓴᐅᑎᒥᓪᓗ ᐅᖄᓚᔭᕆᐊᖃᖅᑐᖃᕈᓂ ᐃᓚᒋᔭᓄᑦ;

• ᐊᑎᓕᐅᖅᓯᒪᔭᑦ ᐲᓚᓐᓂᐊᓐᓂᕕᑦ ᐅᓪᓗᖁᑖ 
(ᐅᓪᓗᖓ ᐊᓂᓯᒪᓂᐊᕋᓱᒋᔭᕕᑦ ᒥᕐᖑᐃᖅᓯᕝᕕᒻᒥᑦ);

• ᐊᑎᖓ(ᖏᑦ) ᓄᓇᓕᓐᓂᑦ 
ᐊᐅᓪᓚᐅᔾᔨᔨᐅᑉ(ᔨᑦ)    
ᐊᑐᓐᓂᐊᖅᑕᑎᑦ;

• 

• 
• ᖃᖓᑕᓲᕆᓂᐊᖅᑕᕕᑦ ᓇᓪᓕᐊᖑᓂᖓ;
• ᓇᓗᓇᐃᖅᓯᒪᓗᑎᒃ ᐱᖁᑎᓕᒫᑎᑦ (ᓴᓇᔨᖓᑕ 

ᐊᑎᖓ, ᓈᓴᐅᑎᖓ, ᑕᖅᓴᖓ, ᐊᓯᖏᓪᓗ), 
ᖁᒻᒧᐊᑦᑎᑕᐅᓯᒪᔪᑯᑦ ᐅᖄᓚᐅᑎᕕᑦ ᓈᓴᐅᑖ 
(ᐱᓯᒪᑦᑎᓂᐊᕈᔅᓯ);

• ᖃᓄᐃᑦᑑᓂᖏᓐᓂᒃ ᐱᓕᕆᓂᐊᖅᑕᕕᑦ ᐃᓗᐊᒍᑦ 
ᒥᕐᖑᐃᖅᓯᕝᕕᒥᑉ; ᐊᒻᒪᓗ

• ᓇᓗᓇᐃᖅᑐᖅᓯᒪᑦᑎᐊᖅᑐᑦ ᒥᕐᖑᐃᖅᓯᕝᕕᐅᑉ 
ᐃᓗᐊᒍᑦ ᐱᓱᕋᔭᓐᓂᕆᓂᐊᖅᑕᓯᓐᓄᑦ ᐸᓐᓇᔅᓯᒪᔭᓯ.11

ᓇᕈᑎᓪᓗᑎᑦ ᐊᑎᖃᖃᑕᐅᔪᓂᒃ ᐃᓄᓐᓂᒃ ᓄᓇᕘᑉ ᓄᓇᑖᕈᑎᖓᓄᑦ ᐊᖏᕈᑎᒻᒪᕆᒻᒧᑦ (ᓄᓇᑖᕈᑎ) 
ᒥᕐᖑᐃᖅᓯᕝᕕᐅᑉ ᓄᓇᖏᒍᑦ ᐃᒪᖏᒍᓪᓗ ᐃᓗᐊᓂᑦ ᖁᑦᑎᓐᓂᖅᐹᑉ. ᐊᐱᕆᔪᒍᑦ ᐃᑉᐱᒋᑦᑎᐊᖁᓪᓗᒋᑦ ᐃᓄᐃᑦ 
ᓂᕿᔅᓴᖅᓯᐅᕈᓐᓇᓐᓂᖏᑦ ᐊᖑᓇᓱᓪᓗᑎᒃ, ᐃᖃᓗᒐᓱᓪᓗᑎᒃ ᒥᑭᒋᐊᕋᓱᓪᓗᑎᓪᓗ ᐊᕝᕕᐊᕈᑎᔭᕆᐊᖃᓐᖏᓚᓯ 
ᓯᕋᐃᒐᔭᕋᔅᓯ ᐱᔪᓐᓇᐅᑎᖏᓐᓂᒃ. ᑖᒃᑯᐊ ᐊᑎᖃᖃᑕᐅᔪᑦ ᐃᓄᐃᑦ ᒥᕐᖑᐃᖅᓯᕝᕕᐅᑉ ᓄᓇᖏᒍᑦ ᓇᕈᔪᓐᓇᖅᑐᑦ 
ᐊᖑᓇᓱᓪᓗᑎᒃ. ᑕᐃᒪᓕ ᐳᓚᕋᑎᒥᒃ ᐅᓯᒍᑎᒃ ᑮᓇᐅᔭᓕᐅᕋᓱᓪᓗᑎᒃ ᓚᐃᓴᓐᓯᖃᕆᐊᓖᑦ. ᑕᒪᐃᑕ ᐳᓚᕋᑏᑦ 
ᒥᕐᖑᐃᖅᓯᕝᕕᒧᑦ ᐊᑎᓕᐅᖅᓯᒪᔭᕆᐊᓖᑦ.

ᐃᓄᐃᑦ ᐃᓕᖅᑯᓯᑐᖃᒥᓂᒃ ᐱᓕᕆᐊᖃᓐᓂᖏᑦ



ᐳᓚᕋᑎᓄᑦ ᑲᒻᐸᓂᐅᔪᑦ
ᑕᐃᒪᓕ ᐃᓚᐅᔪᒪᒍᕕᑦ ᐊᐅᓪᓚᐅᔾᔨᓲᓄᑦ ᐱᓕᕆᔨᓄᑦ, ᑐᓴᕋᓱᐊᕝᕕᒋᒃᑭᑦ ᑲᒃᑯᐊ ᐳᓚᕋᑎᓂᒃ ᐊᐅᓪᓚᐅᔾᔨᔨᐅᓲᑦ 
ᑲᒻᐸᓂᖏᑦ. ᑖᒃᑯᐊ ᑐᓴᕋᓱᕝᕕᒋᓕᕈᕕᒋᑦ ᑲᒻᐸᓂᐅᔪᑦ ᐳᓚᕋᓐᓂᒻᒧᑦ ᑐᓴᕆᐊᓐᓂᐊᕆᕗᑎᑦ ᓚᐃᓴᓐᓯᖃᕋᓗᐊᒻᒪᖔᑕ 
ᐱᓕᕆᓂᒻᒧᑦ ᐱᔅᓇᓯᒥᒃ ᐃᓗᐊᒍᑦ ᒥᕐᖑᐃᖅᓯᕝᕕᐅᑉ.

ᐅᓇ ᓴᓇᔭᐅᓂᑰᕗᖅ ᓯᕗᓂᐊᒍᑦ ᐊᕐᕌᒍᒧᑦ ᓚᐃᓴᓐᓯᑖᓐᓂᐅᑉ ᐱᔪᓐᓇᐅᑎᑖᕈᑎᖏᑕᓗ ᐅᓪᓗᖁᑎᖏᓐᓂᒃ. 

ᕿᓐᓂᖅᑕᖅ ᓱᓗ ᓄᓇᐃᓐᓇᕐᒥᑦ ᓇᕈᓇᑎᑦᑎᔨᑦ 
ᑲᒻᐸᓂᐊ
ᐱᐅᕆᐅᑉ ᐃᑲᕐᕋᖓ, ᐋᓐᑎᐊᕆᔪ
ᐊᑭᖃᓐᖏᑦᑐᖅ: 1-888-849-7668
ᓱᒃᑲᔪᒃᑯᑦ: (705) 746-7048
info@wildernessadventure.com
www.blackfeather.com

ᕗᐃᑦᓂ ᐊᒻᒪ ᔅᒥᑦ ᑕᐃᔅᓱᒪᓂᑐᖃᖅ 
ᓇᕈᓇᑎᑦᑎᕕᓂᖅᑐᑦ ᑯᐊᐳᕇᓴᓐ
(ᓇᕈᓇᑦᑎᒃᑯᑦ ᑎᕿᖅᑯᐊᓂ)
ᑳᓐᒧᐊ, ᐋᓪᐳᑕ
ᐊᑭᖃᓐᖏᑦᑐᖅ: 1-800-713-6660
ᓱᒃᑲᔪᒃᑯᑦ: (403) 678-5176
info@legendaryex.com
www.legendaryex.com

ᓄᐊᑦᕕᓐᔅ ᐅᑭᐅᖅᑕᖅᑐᒥᑦ ᐅᐸᒍᑎᓇᓱᐊᖅᑏᑦ 
ᐃᖃᓗᐃᑦ, ᓄᓇᕗᑦ
ᐅᖄᓚᐅᑦ: (867) 979-0551
ᓱᒃᑲᔪᒃᑯᑦ: (867) 979-0573
north@northwinds-arctic.com
www.northwinds-arctic.com

ᐅᒥᐊᕐᔪᐊᒃᑯᑦ ᐅᑭᐅᖅᑕᖅᑐᒥᑦ ᓇᕈᓇᑦᑎᑦᑎᔨᑦ 
ᑯᐊᐳᕇᓴᓐ 
ᑐᕌᓐᑐ, ᐋᓐᑎᐅᕆᔪ  
ᐊᑭᖃᓐᖏᑦᑐᖅ: 1 866 CNE 3220
ᐅᖄᓚᐅᑦ: (416) 789-3752
ᓱᒃᑲᔪᒃᑯᑦ: (416) 955 9869
info@cruisenorthexpeditions.com
www.cruisenorthexpeditions.com

ᑯᐊᒃ ᓇᕈᓇᑦᑎᑦᑎᔨᖏᑦ
ᓄᐊᕘᐊᒃ, ᑲᓇᑎᑲᑦ ᒥᐊᓕᒐᒃᑯ  
ᐊᑭᖃᓐᖏᑦᑐᖅ: 1-866-961-2961
ᐅᖄᓚᐅᑦ: (203) 803-2888
ᓱᒃᑲᔪᒃᑯᑦ: (203) 857-0427
enquiry@quarkexpeditions.com
www.quarkexpeditions.com

ᓯᓚᖓ ᖃᓄᐃᑦᑑᓂᖓ ᓯᓚᓗᒍᓯᕆᔭᖏᓪᓗ 
ᖁᑦᑎᓐᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓ ᐅᑭᐅᖅᑕᖅᑐᓚᕆᐅᕗᖅ ᒪᖁᒡᒐᖅᑐᖅ - ᓂᒡᓚᓱᒃᖢᓂ ᒪᖁᒐᔪᒐᓂ 
ᖃᓐᓂᒐᔪᖏᒃᑭᓪᓗᓂ. ᐅᑭᐅᒃᑯᑦ ᓂᒡᓚᓱᓐᓂᖅᐹᖑᖃᑕᐅᔪᖅ ᑲᓇᑕᓕᒫᒥᑦ. ᐃᒡᓗᖔᖓᒍᑦ, ᑕᒪᓐᓇ ᐊᐅᔭᖓ, 
ᓇᐃᒃᑲᓗᐊᖅᖢᑎᒃ, ᐅᖅᑰᔪᓐᓇᖅᑐᑦ ᐱᓗᐊᖅᑐᒥᒃ ᕼᐊᐃᔨᓐ ᑕᓯᔾᔪᐊᖓᒍᑦ. ᓯᒡᔭᖅᐸᓯᑦᑐᑦ ᓄᓇᐃᑦ ᓂᒡᓚᓱᓐᓂᖅᓴᑦ 
ᒪᖁᒐᓐᓂᖅᓴᐅᓪᓗᑎᒃ. ᐊᓄᕌᒐᔪᓗᐊᖏᑦᑐᖅ ᓇᒥᑐᐃᓐᓇᖅ ᒥᕐᖑᐃᖅᓯᕝᕕᒥ, ᑭᓯᐊᓂ ᓯᕐᒦᑦ ᖄᖏᓐᓂᒃ. 
ᑖᖅᓯᔪᓐᓇᖅᓯᓲᖑᒻᒪᑦ ᒪᐃᒥᑦ ᐋᒡᒐᓯᐅᑉ ᓄᓐᖑᖅᐸᓯᐊᓄᑦ, ᐃᒡᓗᐊᒍᑦᑕᐅᖅ ᓯᕿᓂᖃᕈᓐᓇᓐᖏᒻᒪᑦ ᓄᕕᐱᕆᒥᑦ 
ᕕᕝᕗᐊᕆᒧᑦ. 

ᓇᒥᑐᐃᓐᓇᖅ ᐅᑭᐅᖅᑕᖅᑑᑉ ᓯᓚᖓ ᐊᓯᕈᖅᓴᕋᐃᑉᐳᖅ ᖁᑦᑎᓐᓂᖅᐹᒥᑕᐅᖅ ᑕᐃᒪᐃᒃᑭᕗᖅ. ᓯᓚᐅᑉ 
ᐊᓯᔾᔨᑲᓪᓚᓐᓂᖓ ᐊᑦᑐᐃᓲᖅ ᓯᓚᐅᑉ ᓂᓪᓕᓇᓐᓂᖓᓐᓂᒃ ᑕᑯᔅᓴᐅᓂᖓᓐᓂᓪᓗ ᓂᐸᕆᐊᖃᖅᑎᑦᑎᔭᒻᒪᑦ, 
ᐃᓛᓐᓂᒃᑯᑦ ᐅᓪᓗᒐᓵᔾᔪᓐᓄᑦ. ᖃᖓᑐᐃᓐᓇᓕᒫᑦᑕᐅᖅ ᖃᑯᖅᓯᔪᓐᓇᖅᑐᑦ ᑕᑯᕕᔅᓴᐅᔪᓐᓃᓪᓗᓂ.
ᖃᐅᔨᒪᒋᑦ ᖃᖓᑐᐃᓐᓇᑦᑎᐊᖅ ᖃᓐᓂᕈᓐᓇᖅᑐᖅ, ᓇᒥᑐᐃᓐᓇᑦᑎᐊᖅ ᖁᑦᑎᓐᓂᖅᐹᒥᑦ.

ᕿᐅᔭᕿᓐᓂᖅ
ᕿᐅᔭᕿᑦᑐᑦ ᐅᓗᕆᐊᓇᖅᑐᒦᓕᓲᑦ-ᐃᓅᓯᖏᑦ ᐊᑦᑕᓐᓇᖅᓯᓗᑎᒃ. ᑭᓇᑐᐃᓐᓇᖅ ᕿᐅᔭᕿᑦᑐᖅ ᐃᒻᒥᓂᒃ 
ᐅᖅᑰᑎᒋᐊᔅᓴᖅ ᐊᔪᓕᓲᖑᒻᒪᑕ ᑎᒥᖓᑕ ᐅᖅᑰᓂᖓ ᐊᖅᐸᓯᓗᐊᓕᖅᑎᓪᓗᒍ ᐃᑲᔪᖅᑕᐅᓗᑎᒃ ᑭᓯᐊᓂ 
ᐅᖅᑰᓯᒃᑲᓐᓂᕈᓐᓇᖅᑐᑦ. ᖃᐅᔨᒪᒃᑭᑦ ᐃᓕᖅᑯᓯᖏᑦ ᓴᖅᑭᔭᑦᑐᓪᓗ ᐃᓄᐃᑦ ᕿᐅᔭᕿᓕᖅᑎᓪᓗᒋᑦ, ᖃᓄᖅ 
ᑲᒪᒋᔭᕆᐊᖃᓐᓂᖏᑦ ᓯᕗᓂᐊᒍᓪᓗ ᓄᖅᑲᖅᑎᑦᑐᓐᓇᓪᓗᒍ. 

ᐊᐅᔪᐃᑦᑐᑦ
ᐱᓱᖃᑎᒌᓐᓂᐊᖅᑐᑦ ᐊᐅᔪᐃᑦᑐᒃᑯᑦ ᐱᓕᒪᔪᓂᒃ ᓯᕗᓕᐅᖅᑎᖃᕆᐊᓖᑦ, ᐊᑐᓪᓗᑎᓪᓗ ᓈᒻᒪᑦᑐᓂᒃ 
ᐱᓕᕆᔾᔪᑎᓂᒃ. ᐃᐱᖅᓯᒪᓗᑎᒃ ᐃᓅᖃᑎᒥᓄᑦ ᑕᒪᒃᑯᐊᓗ ᐊᑐᓂᑦ ᐃᓚᐅᓯᒪᔪᑦ ᖁᖕᓂᒻᒧᑦ ᑲᑕᑦᑐᒥᒃ 
ᐱᐅᓕᐊᖃᕋᓱᒍᓐᓇᕆᐊᖃᖅᖢᑎᒃ. ᐃᓄᑑᕙᖏᓪᓗᓯ ᐊᐅᔪᐃᑦᑐᒃᑯᑦ ᐃᑳᕋᓱᓪᓗᑎᑦ ᐊᒻᒪᓗ ᐸᓐᓇᔅᓯᒪᓐᖏᓪᓗᑎᑦ.

ᑲᑕᒐᖅᑐᑦ
ᑭᓱᖃᖏᑦᑐ, ᓱᕋᕋᑖᓐᓂᑯᑦ ᐅᔭᕋᐃᑦ ᓴᖅᑭᔮᖅᑎᑦᑎᕗᑦ ᑲᑕᒐᓲᓂᒃ ᐃᓐᓈᕈᓂᒃ; ᑕᒪᒃᑯᐊ ᓄᓇᐃᑦ ᐊᕗᖓᑲᓪᓚᒃ 
ᐅᖓᓯᓐᓂᖃᓲᑦ ᐃᓐᓇᕈᓂᒃ ᐊᒻᒪᓗ ᓯᕕᖓᔪᓂᒃ. ᐱᓗᐊᖅᑐᒥᒃ ᖃᓂᒋᔭᖏᒍᑦ ᐊᕙᑖᒍᓪᓗ ᐃᓐᓇᕉᐃᑦ, 
ᐅᔾᔨᖅᓱᑦᑎᐊᕆᑦ ᐱᓱᕝᕕᒋᓂᐊᖅᑕᓐᓂᒃ, ᐅᔾᔨᖅᓱᑦᑎᐊᓪᓗᓯ ᑲᑕᒐᓯᒋᐊᖅᑐᓂᒃ ᓄᖅᑲᖓᑯᑖᖃᑦᑕᖏᓪᓗᓯ 
ᑲᑕᒐᕝᕕᐅᓂᑯᒃᑯᑦ ᐅᕝᕙᓗ ᕿᒫᕝᕕᖃᖏᑦᑐᒦᑎᓪᓗᓯ. ᐱᓗᐊᖅᑐᒥᒃ ᐅᔾᔨᖅᓱᖃᑦᑕᕆᑦᑎ ᒪᖁᓕᕌᖓᑦ 
ᐊᒻᒪᑦᑕᐅᖅ ᖁᐊᓐᓇᓚᐅᖅᑎᓪᓗᒍ ᐊᐅᓯᒋᐊᕌᖓᑦ ᑕᒪᒃᑯᐊ ᐅᔭᖅᑲᓂᒃ ᓱᕋᐃᔪᓐᓇᒻᒪᑕ ᑲᑕᒐᖅᑎᑦᑎᓕᓪᓗᑎᒃ 
ᑎᓲᕈᓐᓇᕆᓪᓗᑎᒃ. ᓂᕈᐊᖅᐸᓪᓗᓯᐅᒃ ᑕᒻᒫᕝᕕᓯ ᐅᓗᕆᐊᓇᓐᖏᑦᑐᓂᒃ ᓄᓇᓂᒃ, ᓯᕕᖓᔪᑦ ᓄᓇᐃᑦ 
ᖃᓂᒋᓗᐊᖅᐸᖏᓪᓗᒋᑦ.

ᓄᓇᐅᑉ ᐅᓗᕆᐊᓇᕈᑎᖏᑦ 

ᑎᓲᖅᑐᑦ
ᐊᐳᑎᖃᕈᓂ ᐱᓱᑲᑕᓐᓂᐊᓪᓗᓯᓗ ᐃᑳᖅᕋᓪᓗᒋᑦ ᓯᕕᖓᓃᑦ ᐱᓗᐊᖅᑐᑦ ᓯᕕᖓᓂᓖᑦ 25° ᑎᒍᕆᒥᒃ, 
ᐃᓱᒪᒋᑲᐅᑎᒋᔭᕆᐊᓖᑦ ᑎᓲᑐᐃᓐᓇᕆᐊᓖᑦ. ᐃᓕᓐᓂᐊᖅᓯᒪᔭᕆᐊᖃᖅᐳᑎᑦ ᐊᑐᓕᒪᔭᕆᐊᖃᖅᖢᑎᓪᓗ 
ᑎᓲᑐᐃᓐᓇᕆᐊᓕᓐᓂᒃ ᓯᕕᖓᔪᓂᒃ ᓄᓇᓂᒃ, ᐊᖅᑯᓯᐅᕋᓱᒋᐊᖃᓐᓃᑦ ᐊᒻᒪᓗ ᐃᒻᒥᒃᑯᑦ ᓴᐳᒻᒥᓇᓱᐊᓐᓂᒻᒥᒃ 
ᓴᐅᔭᐅᑲᓪᓚᓪᓗᓂ ᑐᓲᔭᑦᑐᒃᑰᓐᓂᐊᕈᔅᓯ. ᑕᒪᐃᑕ ᐃᓚᐅᔪᓕᒫᑦ ᐱᓯᒪᔭᕆᐊᓖᑦ ᑎᓲᕝᕕᐅᔪᒧᑦ ᓇᓂᓯᔾᔪᑎᒥᒃ, 
ᖃᓗᕋᐅᑎᒥᒃ ᐊᒻᒪᑦᑕᐅᖅ ᕿᓂᖅᓴᐅᑎᒥᒃ ᓴᐅᔭᐅᓯᒪᔪᒧᑦ.

ᐃᒪᐅᑉ ᐃᒪᑦᑎᐊᕙᐅᓂᖓ
ᑖᒃᑯᐊ ᓴᖅᑭᒐᔪᓐᖏᒃᑲᓗᐊᖅᑎᓪᓗᒋᑦ ᖃᓂᒻᒪᓯᐅᔪᑦ ᐃᒪᒻᒧᑦ ᐊᑎᓕᒃ ᒐᐅᑎᐊ, ᐊᑐᖁᔨᕗᒍᑦ ᓱᕈᔪᓂᒃ 
ᓴᓗᒻᒪᖅᓴᐃᔾᔪᑎᒥᒃ, (<0.5ᒪᐃᑯᕋᓐ), ᓴᓗᒻᒪᖅᓴᓪᓗᒍ (ᐅᐃᔪᑕᐃᓐ ᐅᕝᕙᓗ ᑯᓗᐊᕇᓐ ᐆᓐᓇᔪᑦᑐᒥᑦ ᐃᒥᒻᒧᑦ),   
  ᐅᕝᕙᓗ ᖃᓛᖅᑎᓪᓗᒍ ᐃᒥᔅᓴᓯ ᓯᕗᓂᐊᒍᑦ. ᑕᒪᒃᑯᐊ ᖃᓂᒻᒪᓰᑦ ᐊᐃᑦᑐᕐᓗᐃᓗᐊᖁᓇᒋᑦ,    
  ᖁᕝᕕᓕᐊᑦ ᐊᓇᓪᓗᐃᓪᓗ ᐃᒋᑕᐅᔭᕆᐊᓖᑦ ᑲᒪᒋᔭᐅᑦᑎᐊᓪᓗᑎᒃ, ᑕᒪᒃᑯᐊ ᐅᓂᒃᑳᕆᔭᐅᒐᔭᖅᑐᑦ   
  ᑐᑭᓯᔭᕆᐊᓕᓐᓂᒃ ᑲᑎᒪᓂᖃᓕᕈᔅᓯ.



ᑰᒃᑯᑦ ᐃᑳᕋᓱᐊᓐᓂᖅ
ᐊᐅᔭᒃᑯᑦ ᐅᓗᕆᐊᓇᓛᖑᔪᑦ ᑰᕈᐃᑦ ᑰᓪᓗ ᐃᑳᕋᓱᑦᑕᐅᒋᐊᖏᑦ. ᑰᕈᑦ ᑰᓪᓗ ᖁᑦᑎᓐᓂᖅᐹᒥᑦ 
ᐊᐅᔪᐃᑦᑐᒦᓐᖓᕐᒪᑕ ᐅᓄᓐᓂᖅᓴᑦ, ᑕᐃᒪᐃᒃᑲᒥᒃ ᑰᒃᑕᖓ ᐊᓯᔾᔨᑲᓪᓚᒍᓐᓇᖅᑐᖅ ᓱᐳᔪᓐᓇᖅᖢᑎᓪᓗ, 
ᖃᐅᑕᒫᓪᓗ ᐊᓯᔾᔨᖅᑕᕈᓐᓇᕆᓪᓗᑎᒃ. ᑖᒃᑯᐊ ᐱᓪᓗᒋᑦ ᐃᑳᕋᓱᓐᓂᖅ ᓇᓗᓇᖅᓯᔪᓐᓇᖅᐳᖅ ᓂᕆᐅᓇᖏᓪᓗᓂ, 
ᐊᓯᔾᔨᑲᓪᓚᒍᓐᓇᖅᖢᓂ ᖃᓄᑎᒋᓗ ᑰᒻᒪᖔᑦ ᑕᑯᔅᓴᐅᓐᖏᓲᖑᓪᓗᓂ. ᐱᐅᓛᑦ ᐃᑳᕝᕕᔅᓴᐃᑦ ᐊᓯᔾᔩᓐᓇᓲᖑᕗᑦ 
ᐊᒻᒪᓗ ᐃᕝᕕᑦ ᐃᓚᑎᓪᓗ ᕿᒥᕐᕈᐃᑦᑎᐊᕆᐊᖃᖃᑦᑕᓐᓂᐊᖅᑐᓯ ᕿᓂᓪᓗᓯᓗ ᐅᓗᕆᐊᓇᓐᖏᓛᖑᔪᓂᒃ 
ᐃᑳᕝᕕᔅᓴᓂᒃ. ᓯᕿᓂᖅ ᑭᔾᔨᓪᓚᕆᑦᑎᓪᓗᒍ, ᓯᕐᒦᑦ ᐊᐅᑉᐸᓪᓕᐊᓂᖓ ᓱᒃᑲᓕᒋᐊᓪᓚᓲᖑᒻᒪᑦ ᑰᓐᓂᖓ 
ᐊᖏᓕᒋᐊᑲᐅᖅᑐᓲᖑᔪᓐᓇᖅᖢᑎᒃ ᑰᕈᖏᑦ ᑰᖏᓪᓗ.

ᐅᑯᐊ ᑕᕝᕙ ᐃᓚᖏᑦ ᐃᑲᔫᑎᔅᓴᓕᐊᑦ ᕿᒥᕐᕈᐃᓂᐊᓪᓗᑎᑦ ᑰᓐᓂᒃ ᑯᕈᓂᓪᓗ ᐃᑳᕝᕕᔅᓴᐃᓪᓗ 
ᐅᓗᕆᐊᓇᖁᓇᒍ:
• ᐅᔾᔨᖅᓱᑦᑎᐊᕆᑦ ᓯᓈᖏᑕ ᑰᑉ, ᑲᑕᓐᓇᑐᐃᓐᓇᕆᐊᖃᒻᒪᑕ ᐅᖁᒪᐃᑦᑐᒧᑦ ᑐᑎᔭᐅᒍᑎᒃ.
• ᖃᓱᓗᒋᑦ ᐲᓪᓗᒋᓪᓗ ᓇᒻᒪᐅᑎᕕᑦ ᑲᑕᔾᔭᐃᒃᑯᑎᖏᑦ ᐃᑳᓕᕌᖓᕕᑦ, ᑐᐊᕕᓐᓇᖅᓯᑲᓪᓚᒃᑯᓂ 

ᐲᑲᐅᑐᕈᓐᓇᖁᓪᓗᒍ. 
• ᐊᖏᓂᖅᓴᐃᑦ ᑰᑦ ᑰᕈᓪᓗ ᐃᑳᕋᓱᑉᐸᓪᓗᒋᑦ ᐅᓪᓛᓪᓚᕆᒃᑯᑦ, ᐱᓗᐊᖅᑐᒥᒃ ᐃᑲᕐᕋᖏᒍᑦ 2-ᒥᒃ ᐅᓐᓄᐊᒃᑯ 7-ᒧᑦ 

ᐅᓪᓛᒃᑯᑦ.
• ᐅᑕᖅᑭᓗᑎ ᐃᒪᖓ ᐊᖅᐸᓯᒋᐊᔅᓰᓗᒍ ᖃᐅᔨᒪᓐᖏᒃᑯᕕᐅᒃ ᐃᑳᕋᓱᒋᐊᖓᑦ ᑰᕈᖅ ᐅᕝᕙᓗ ᑰᖑᔪᖅ. 

ᑐᑭᖃᕈᓐᓇᖅᑐᖅ ᐃᑲᕐᕋᓂᒃ ᐅᕝᕙᓗ ᐅᓪᓗᒐᓴᓂᒃ!
• ᒪᖁᒃᑎᓪᓗᒍ ᑭᖑᓂᑦᑎᐊᖓᒍᓪᓗ ᐅᔾᔨᖅᓱᕆᑦ ᑰᓪᓚᕆᓯᒋᐊᖅᑐᒥᒃ ᓱᐱᕙᓪᓕᐊᔪᓂᓪᓗ. 

ᐅᑕᖅᑭᐊᕆᔭᕆᐊᖃᑐᐃᓐᓇᕆᐊᓕᒃ!
• ᑰᖃᓐᓂᖏᑦ ᒪᓂᕋᐅᓂᒃᑯᑦ ᐊᒡᒍᖅᓯᒪᓂᖃᐅᖅᑐᑦ ᐃᒃᑲᓐᓂᖅᓴᐅᒐᔪᑦᑐᑦ ᐃᑳᕋᓱᒃᖢᒋᑦ.
• ᐱᓲᑎᒥᒃ ᐅᕝᕙᓗ ᓯᐅᕐᕆᔮᕈᑎᒧᑦ ᕿᔪᒻᒥᒃ ᐊᑐᓪᓗᑎᑦ ᓯᕗᓃᑦ ᐃᑎᓂᖓ ᖃᐅᔨᓴᓪᓗᒍ ᐅᕐᕈᔾᔭᐃᒃᑯᑎᒋᓗᒍᓗ 

ᐃᑳᓕᕈᕕᑦ.
• ᐃᑳᖅᑳᓚᐅᓪᓗᑎᑦ ᓇᒻᒪᑦᑕᐃᑦ ᐊᑐᓐᖏᓪᓗᒍ ᖃᐅᔨᓴᖅᐸᓪᓗᑎᑦ.
• ᐃᓄᒋᐊᒃᑯᔅᓯ ᑕᓕᖅᓯ ᓄᒡᓗᒡᓗᓯᐅᒃ, ᓴᓐᖏᓛᖁᑎᓯ ᖁᓛᒍᓛᖑᓗᓂ ᑰᓐᓂᖓ ᓱᒃᑲᐃᓕᔾᔫᒥᓗᒍ, ᐊᓪᓕᐅᔪᑦ 

ᐊᔅᓱᕈᓗᐊᖁᓇᒋᑦ. 
• ᐊᖅᑲᐅᒪᔪᖅᓯᐅᑎᑦ ᑲᒥᐊᓗᐃᑦ ᐱᓱᒍᓐᓇᐅᑎᓖᑦ ᐃᓯᒐᐃᔭᔾᔭᐃᒃᑯᑎᐅᕗᑦ ᐅᔭᖅᑲᓂᓪᓗ ᐊᐅᓚᔪᓂᒃ ᐊᒻᒪᑦᑕᐅᖅ 

ᑲᒥᐋᓘᒃᑭᒃ ᐊᓕᖅᓯᐊᕈᑖᒃᑭᓪᓗ ᐸᓂᖅᓯᒪᒐᔭᖅᖢᑎᒃ ᑕᐃᒪᓐᓇ.

ᑰᒃᑯᑦ ᐃᑳᕆᐊᕋᓱᐊᓐᓃᑦ ᐊᖏᓛᖑᖃᑕᐅᕗᑦ ᐅᓗᕆᐊᓇᖅᑐᓂᒃ ᐳᓚᕋᑎᓄᑦ ᓵᓐᖓᔭᔅᓴᖏᑕ 
ᐃᓗᐊᒍᑦ ᖁᑦᑎᓐᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ

ᑕᒪᐃᓐᓂᒃ ᑰᑦ ᑰᕈᐃᓪᓗ ᐊᑦᑕᓐᓇᐃᓇᕈᓐᓇᖅᑐᑦ. 
ᐃᓚᖏᑦ ᑰᕈᐃᑦ ᐃᑳᒐᔅᓴᐅᓐᖏᑐᐃᓐᓇᕆᐊᓕᑦ ᐃᓚᖏᓐᓄᑦ 

ᐃᓚᐅᖃᑕᐅᓯᒪᔪᓄᑦ ᐱᓱᖃᑕᐅᓯᒪᔪᓄᑦ. 
ᓂᕆᐅᖃᑦᑕᕆᑦ ᐊᑐᕈᒪᔭᐃᑦ ᐊᓯᔾᔨᕆᐊᖃᓐᓂᖓᓂᒃ ᐅᕝᕙᓗ ᐅᑎᕆᐊᖃᓐᓂᓐᓂᑦ. 14

ᑐᐊᕕᓐᓇᖅᑐᓄᑦ ᐱᖁᑏᑦ ᐃᒡᓗᕋᓛᓪᓗ
• ᐊᑐᒐᔪᑦᑐᑦ ᐸᖅᓴᐃᔾᔪᑎᑦ, ᐋᓐᓂᖅᑐᓕᕆᔪᖅᓯᐅᑎᑦ ᐊᓐᓇᐅᒪᓂᒻᒧᓪᓗ ᐱᖁᑏᑦ ᐊᑐᐃᓐᓇᐅᔪᑦ ᐃᓗᐊᓂ 

ᐃᒡᓗᕋᓛᖏᑕ ᑖᓐᑯᕆᐅᕆᐅᑉ ᑲᖏᖅᖢᐊᓗᐊᓂ ᕼᐊᐃᔨᓐ ᑕᓯᔾᔪᐊᖓᓂᓪᓗ ᐊᐅᓪᓚᑦᑎᕕᑦ ᐱᓕᕆᕝᕕᖏᓂᑦ.
• ᑐᐊᕕᓐᓇᖅᑐᖅᓯᐅᑎᑦ ᐅᖄᓚᐅᑏᑦ ᐊᑐᐃᓐᓇᐅᔪᑦ ᒥᕐᖑᐃᖅᓯᕝᕕᑦ ᐃᒡᓗᖁᑎᖏᓐᓂᒃ ᑕᐃᑲᓂ ᑖᓐᑯᕆᐅᕆᐅᑉ 

ᑲᖏᖅᖢᐊᓗᐊᓂ ᕼᐊᐃᔨᓐ ᑕᓯᔾᔪᐊᖓᓂᓪᓗ. 
• ᐅᖄᓚᐅᑎᒃᑯᑦ ᑐᓴᖅᓴᐅᓂᖏᑦ ᐱᐅᓐᖏᓕᕈᓐᓇᖅᑐᑦ ᑐᓴᖅᓴᐅᔪᓐᓃᕈᓐᓇᖅᖢᑎᓪᓗ ᓯᓚᓗᑦᑐᒧᑦ, ᓄᓇᑐᔪᒧᑦ 

ᐊᒻᒪᑦᑕᐅᖅ ᓯᕿᓂᐅᑉ ᐆᓇᓐᓂᖏᑕ ᐊᐅᓚᓂᕆᓲᖏᓐᓄᑦ. ᑐᐊᕕᓐᓇᖅᑎᓪᓗᒍ, ᑭᐅᔭᐅᓐᖏᒃᑲᓗᐊᕈᕕᑦ 
ᐅᖄᓚᐃᓐᓇᑲᑕᒋᑦ ᐅᖄᓚᐅᑎᒃᑯᑦ. ᑐᓵᔭᐅᑐᐃᓐᓇᕆᐊᖃᖅᑐᑎᑦ ᑐᓴᖅᓴᐅᓐᖏᑦᑐᒧᑦ ᓈᓚᑦᑐᒧᑦ. 

• ᖃᓂᓛᖅ ᐋᓐᓂᐊᓯᐅᑎᒃᑯᕕᒃ ᖃᐅᓱᐃᑦᑐᒦᑦᑐᖅ. ᖃᓂᓛᒃ ᐋᓐᓂᐊᕕᓪᓚᑦᑖᖑᔪᑦ ᐃᖃᓗᐃᑦ, ᓄᓇᕘᒥᑦ ᐊᒻᒪᓗ 
ᔭᓗᓇᐃᕝ, ᓄᓇᔅᑎᐊᒥᑦ. 

• ᑐᐊᕕᓐᓇᖅᑐᓄᑦ ᑐᖅᑯᖅᑕᐅᓯᒪᔪᖃᕆᕗᖅ ᐱᖁᑎᓂᒃ ᖃᑦᑕᐅᔭᕋᓛᓄᑦ ᐃᓚᖃᖅᖢᑎᒃ ᐊᑐᕆᐊᓕᓐᓂᒃ 
ᐱᖁᑎᓂᒃ ᐱᖁᑎᑎᑦ ᐊᓯᐅᓐᓂᕈᑎᒃ ᓱᕋᑦᑎᓐᓂᕈᑎᓪᓘᓐᓃᑦ. ᑖᒃᑯᐊ ᐃᓗᓕᖏᑦ ᑐᐊᕕᓐᓇᖅᑐᒃᑯᑦ ᑭᓯᐊᓂ 
ᐊᑐᕆᐊᓖᑦ ᐊᒻᒪᓗ ᐊᑐᕋᔅᓴᐅᓪᓗᑎᒃ ᑎᑭᓐᓇᓱᐊᓐᓂᓐᓄᑦ ᖃᓂᓛᒧᑦ ᐊᐅᓚᑦᑎᔨᒃᑯᑦ ᐱᓕᕆᕝᕕᖓᓄᑦ. ᑖᒃᑯᐊ 
ᓇᒦᓐᓂᖏᑦ ᐃᓗᓕᕆᔭᖏᑕᓗ ᖃᑦᑕᐅᔭᕋᓛᑦ ᐅᓂᒃᑳᕆᔭᐅᓂᐊᖅᑐᑦ ᑐᑭᓯᐅᒪᔾᔪᑎᒃᑯᑦ ᑲᑎᒪᓂᖃᓕᕈᕕᑦ.

ᐊᕙᑎᒥᒃ ᑲᒪᑦᑎᐊᕋᓱᐊᓐᓂᒻᒧᑦ ᐊᑐᖃᑦᑕᖁᔭᐅᔪᑦ 
• ᐱᓱᕝᕕᒋᓂᐊᖅᑕᓯ ᓂᕈᐊᖅᐸᓪᓗᒋᑦ ᑐᔾᔮᖅᓴᕋᐃᓐᖏᑦᑐᒃᑯᑦ ᓄᓇᒃᑯᑦ.
• ᓯᕕᖓᔪᒃᑯᑦ ᐱᓱᕋᔭᓐᓂᐊᕈᕕᑦ ᐊᑐᖅᐸᓪᓗᓯᐅᒃ ᖃᐃᓐᖒᓂᖏᑦ ᐊᐱᓯᒪᓂᖏᓪᓘᓐᓃᑦ.
• ᓂᕈᐊᓐᓂᐊᓕᕌᖓᕕᑦ ᑕᒻᒫᕝᕕᔅᓴᒥᒃ ᓄᓇᐃᑦ ᓂᕈᐊᖅᐸᓪᓗᒋᑦ ᐊᑐᖅᑕᐅᓂᕕᓂᖓᓂᒃ ᑕᑯᔅᓴᕈᖅᓴᕋᐃᖏᑦᑐᒃᑯᑦ, 

ᐱᓗᐊᖅᑐᒥᒃ ᑕᒻᒫᕝᕕᓪᓚᕆᖃᓐᓂᐊᓪᓗᓯ ᐅᕝᕙᓗ ᐃᓄᒋᐊᖑᔪᓄᑦ ᑐᐱᑲᑕᓐᓂᐊᖅᑐᓄᑦ.
• ᐊᑐᓗᐊᖅᑕᐃᓕᒪᓗᒋᑦ ᐅᐊᓴᐅᑎᑦ ᐊᒻᒪ, ᐊᑐᕆᐊᖃᕌᖓᔅᓯ ᐅᐊᓴᐅᑎᒥᒃ, ᐊᑐᖅᐸᓪᓗᓯᐅᒃ ᐊᐅᒍᓐᓇᑦᑎᐊᖅᑐᑦ 

ᐅᐊᓴᐅᑏᑦ. 
• ᓂᕐᕆᓯᓄᑦ ᐊᒥᐊᒃᑯᔪᓪᓗ ᓂᕿᓕᐅᕈᑎᕕᓃᑦ ᐃᒥᖏᑦ ᑯᕕᔭᐅᔭᕆᐊᓖᑦ ᖃᓗᕋᖅᓯᒪᔪᒧᑦ ᐃᒪᐃᔭᐃᕝᕕᒻᒧᑦ 

ᐅᖓᓯᓪᓗᓂ ᑕᒻᒫᕝᕕᒋᔭᓯ ᐊᒻᒪᓗ 50 ᒦᑕᒥᒃ ᐅᖓᓯᓐᓂᖃᓪᓗᓂ ᐃᒪᖃᕝᕕᐅᔪᓕᒫᓂᒃ. 
• ᑭᓱᓕᒫᑦ ᐊᔾᔭᖅᑕᕕᓂᓯ ᓇᔅᓴᓪᓗᒋᑦ ᐅᑎᓕᕈᕕᑦ. ᑖᓐᓇ ᐃᓚᖃᖅᑐᖅ ᐃᖂᑎᕕᓂᔅᓯᓐᓂᒃ!
• ᓇᑉᐸᖅᓯᑲᑕᖁᔨᓐᖏᓚᒍᑦ (ᓇᓗᓇᐃᒃᑯᑕᖅ ᐅᕝᕙᓗ ᐃᓄᒃᓱᒃ), ᑎᒃᑯᐊᕈᑏᑦ, ᐊᒻᒪᓗ ᑎᑎᕋᑲᑕᓐᖏᓪᓗᓯ 

ᓯᐅᕋᒃᑯᑦ.
• ᐊᓇᑦᑕᐅᔪᑦ ᓴᐅᔭᐅᕙᓐᖏᓪᓗᑎᒃ ᓯᓚᐃᓐᓇᒻᒥᑦ ᓯᕿᓂᒻᒧᓪᓗ ᓄᖑᑉᐸᓪᓕᐊᓂᖅᓴᐅᒐᔭᒻᒪᑦ. ᐊᓇᓐᓂᐊᕈᕕᑦ 

ᐅᖓᓯᒋᔭᐅᔪᒥᒃ ᐱᓱᕝᕕᐅᔪᒥᒃ ᐃᒪᖃᕝᕕᐅᔪᓂᓪᓗ ᐊᓇᖅᐸᓪᓗᑎᑦ.

ᓇᓄᐃᓪᓗ ᐊᓯᖏᓪᓗ ᓂᕐᔪᑏᑦ 
ᓇᓄᐃᑦ ᖃᖓᑐᐃᓐᓇᑦᑎᐊᖅ ᑕᑯᔭᐅᔪᓐᓇᓐᒪᑕ ᐊᕐᕌᒎᑉ ᐃᓗᐊᒍᑦ ᓇᒥᑐᐃᓐᓇᑦᑎᐊᓪᓗ 
ᐃᓗᐊᒍᑦ ᒥᕐᖑᐃᖅᓯᕝᕕᐅᑉ, ᐃᓚᒋᓪᓗᒋᑦ ᓯᕐᒦᑦ. ᐃᓄᒋᐊᓐᓂᖅᓴᐅᒍᔅᓯ ᑲᑎᓐᖓᔪᑦ, ᓇᓄᓐᓄᑦ 
ᐅᐸᒍᑎᔭᐅᖏᓐᓂᖅᓴᐅᓂᐊᖅᐳᑦ. ᓇᓄᐃᑦ ᐱᑕᖃᒐᔪᓐᓂᖅᐹᖑᕗᑦ ᓯᐅᕋᓕᐅᑉ ᓯᒡᔭᖏᒍᑦ ᑕᓪᓗᕈᑎᐅᑉ ᓯᒡᔭᖏᓄᑦ 
ᐊᒻᒪᑦᑕᐅᖅ ᐅᐊᖕᓇᖓᒍᑦ, ᐱᖓᓐᓇᖓᒍᑦ ᐊᒻᒪᓗ ᑲᓇᓐᓇᖓᒍᑦ ᓯᒡᔭᖏᑕ ᒥᑦᑎᑕᒪᓕᐅᑉ ᐊᑭᐊᖓᒍᑦ. 
ᐅᔾᔨᖅᓴᓗᐊᕆᐊᖃᖅᐳᓯ ᒪᔾᔨ/ᐃᐳᕈᒥᑦ ᐊᓐᓇᓪᓗᐃᑦ ᐊᑎᖅᑕᓖᑦ ᑎᓯᒥᓂᒃ ᐊᓂᐊᕙᓪᓕᐊᓕᖅᑎᓪᓗᒋᑦ ᐊᒻᒪᓗ 
ᔪᓚᐃᒥᑦ ᐅᒃᑐᐱᕆᒧᑦ ᑐᕙᐃᔭᖅᓯᒪᑎᓪᓗᒍ ᓇᓄᐃᑦ ᓄᓈᖅᓯᒪᑎᓪᓗᒋᑦ ᓯᑯᖃᖏᓐᓂᖓᓄᑦ. 

ᑐᑭᓯᒋᐊᕈᑎᔅᓴᒃᑲᓐᓂᓐᓄᑦ, ᐅᖃᖃᑎᒋᒃᑭᑦ ᐃᖅᑲᓇᐃᔭᖅᑎᕗᑦ ᒥᕐᖑᐃᖅᓯᕝᕕᒻᒥ, ᐅᖃᓕᒫᓗᒍ ᐅᓗᕆᐊᓇᖏᑦᑐᒥᒃ 
ᐊᐅᓪᓚᖅᓯᒪᓂᖅ ᓇᓄᖃᖅᑐᒥᑦ ᓄᓇᓂᒃ ᐊᒻᒪᑦᑕᐅᖅ ᑕᕐᕆᔭᓪᓗᒍ ᐅᓇ ᓇᓄᐃᑦ: ᐊᑐᕆᐊᓖᑦ ᐅᓗᕆᐊᓇᖏᑦᑐᒥᒃ 
ᐊᐅᓪᓚᖅᓯᒪᔪᒪᓗᓂ ᑕᐃᑲᓂ ᐊᒡᓚᒡᕕᑦᑎᓐᓂ ᐅᕝᕙᓗ ᖃᕆᓴᐅᔭᒃᑯᑦ ᑕᕐᕆᔭᓪᓗᒍ ᐅᕙᓂ 
www.distributionaccess.com. 

ᖁᐃᓕᖅᑕᒍᕕᑦ ᓇᓄᓐᓂᒃ, ᐅᕝᕙᓗ ᑲᒪᒋᔭᕆᐊᓕᑎᑦ ᓴᐱᕈᕕᒋᑦ, ᐃᓱᒪᒋᔭᖃᓯᐅᑎᒃᑭᑦ ᐃᓄᒋᐊᓂᒃ ᐃᓚᐅᓃᑦ 
ᐱᓱᒃᑎᖃᓪᓗᑎᒃ. ᐱᓱᒃᑏᑦ ᖃᐅᔨᒪᓂᖃᑦᑎᐊᖅᑐᑦ ᐊᑐᓕᒪᓪᓗᑎᓪᓗ ᓄᓇᓂᒃ ᓇᓄᖅᓯᕕᐅᓲᓂᒃ. ᐱᓱᒃᑎᒥᒃ 
ᐊᑭᓖᓂᐊᓕᕈᕕᑦ, ᐊᐱᕆᒃᑭᑦ ᖃᓄᑎᒋ ᐊᑐᖅᓯᒪᓂᖃᒻᒪᖔᑕ. ᖃᓄᖅ ᓇᓄᓐᓂᒃ ᑎᑭᕋᖅᑕᐅᑦᑎᐊᓕᒪᒐᔭᒻᒪᖔᒻᒥᒃ 
ᐊᒻᒪᓗ ᓇᓄᖅᓯᒍᑎᒃ ᖃᓄᐃᑦᑐᓂᒃ ᐱᓕᕆᓇᓱᐊᕋᔭᒻᒪᖔᑦ. 

ᓇᓄᖅᓯᔭᕌᖓᔅᓯ ᐅᓂᒃᑳᕆᕙᓪᓗᓯᐅᒃ
ᓇᓄᖅᓯᔭᓯ, ᑐᒥᓯᔭᓯ ᐊᒻᒪ ᐃᓂᓕᐅᖅᓯᒪᔪᑦ ᐅᓂᒃᑳᕆᑲᐅᑎᒋᕙᓪᓗᒋᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑕ 

ᐃᖅᑲᓇᐃᔭᖅᑎᖏᓄᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᖁᒻᒧᒃᑎᑕᐅᓯᒪᔪᒃᑯᑦ ᐅᖄᓚᐅᑎᒃᑯᑦ. 

ᑎᕆᒐᓂᐊᓪᓗ ᐊᒪᕈᐃᓪᓗ ᐱᖦᖤᓐᖏᓴᕈᓐᓇᖅᐳᑦ. ᐅᐸᒍᑎᑎᑦᑎᑕᐃᓕᒋᑦᑎ. ᐅᔾᔨᖅᓴᓗᐊᒃᑲᓐᓂᕆᐊᓕᒃ ᐆᒪᔪᑦ 
“ᐃᖅᓯᓇᖅᑰᔨᖏᒃᑯᑦ” ᐅᕝᕙᓗ “ᑎᒍᐊᕆᔭᐅᓕᒪᖅᑰᔨᒍᑎᒃ”. 

ᑎᖕᒥᐊᓪᓗ ᐆᒪᔪᓕᒫᑦ ᓄᔪᐃᓯᕈᓐᓇᒻᒪᑕ ᒪᑐᐃᕈᑎᔭᓄᑦ ᐊᑐᓯᑲᐅᑎᒋᔭᑦᑐᑦ. ᕿᒪᐃᑐᐊᕈᕕᑦ ᓂᕿᒥᒃ 
ᓂᖃᐅᔭᐅᓂᐊᖅᑐᖅ ᐊᒻᒪᓗ ᕿᓐᓂᓯᒪᔪᑦ ᐅᕿᓗᐊᕈᑎᒃ ᕿᓐᓂᖅᓱᖅᑕᐅᒐᔭᖅᖢᑎᒃ. ᐅᔾᔨᖅᓱᖃᑦᑕᕆᑦᑎ ᓂᕿᓯ 
ᐊᒃᑕᑯᓯᓗ ᐱᔾᔭᐃᖅᓯᒪᓂᖏᓂᒃ ᐊᑐᐃᓐᓇᐅᑎᖏᓪᓗᒋᑦ. 

ᐅᒥᒻᒪᐃᑦ ᖃᐅᔨᒪᔭᐅᒻᒪᑕ ᐃᓄᓐᓂᒃ ᐅᐹᕆᔭᓐᓂᖏᓐᓂᒃ ᐅᓗᕆᐊᓱᓕᑐᐊᕈᑎᒃ ᑲᑉᐱᐊᓵᕆᓗᑎᒃ. ᐅᖓᓯᒋᕙᒃᓯᐅᒃ. 

ᑕᒪᐃᓐᓄᑦ ᒪᓕᒐᔅᓴᐅᓪᓗᒍ ᓂᕐᔪᑎᓕᒫᑦ ᐅᐸᒍᑎᕙᓐᖏᓪᓗᒋᑦ ᐸᒡᕕᒍᓱᔭᒻᒪᑕ ᐃᖅᑲᐅᒪᓗᑎᓪᓗ ᐱᖁᔭᒥᒃ 
ᓱᕋᐃᒐᔭᕋᕕᑦ ᐊᑦᑐᖅᓯᒍᕕᑦ, ᕿᒥᕆᒍᕕᑦ ᐅᕝᕙᓗ ᓇᕆᐊᖅᑎᑦᑎᒍᕕᑦ ᓂᕐᔪᑎᒥᒃ ᑲᓇᑕᐅᑉ ᒥᕐᖑᐃᖅᓯᕝᕕᖏᓐᓂᒃ. 

ᐊᔾᔨᓐᖑᐊᖅ: Paula Hughson



ᐸᖅᓴᐃᔨᒃᑯᑦ ᐃᓅᓕᐊᖃᕋᓱᑦᑐᓪᓗ
ᖁᑦᑎᓐᓂᖅᐹᖅ ᐅᖓᓯᓐᓂᖅᐹᖑᖃᑕᐅᒻᒪᑦ ᑲᓇᑕᐅᑉ ᒥᐊᓕᒐᒃᑯᓪᓗ ᐃᓄᒋᐊᕝᕕᖁᑎᖏᓐᓂᒃ, ᑕᒪᒃᑯᐊᓗ 
ᐸᖅᓴᐃᔨᔅᓴᑦ ᐃᓅᓕᐊᕆᔨᓪᓗ ᐱᔨᑦᑎᓐᓂᖏᑦ ᐱᓕᕆᕝᕕᖏᓪᓗ ᐊᒥᓲᖏᖦᖢᑎᒃ. ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐃᓕᓐᓂᐊᖅᑎᑕᐅᓯᒪᔪᑦ ᑐᐊᕕᓐᓇᖅᑐᓕᕆᓂᒻᒥᒃ, ᐋᓐᓂᐊᖅᑐᒥᒃ ᑲᒪᓂᒻᒥᒃ ᐊᒻᒪᓗ ᑐᐊᕕᓐᓇᖅᑐᒃᑯᑦ 
ᐊᐅᓪᓛᖅᑎᑦᑎᓂᒻᒥᒃ ᐱᔭᕆᐊᑐᓗᐊᖏᑦᑐᒃᑯ ᓄᓇᑎᒍᑦ. ᒥᕐᖑᐃᖅᓯᕝᕕᒻᒥᑦ ᐸᖅᓴᐃᓇᓱᑦᑐᑦ ᐃᓅᓕᐊᖃᕋᓱᒃᑐᑦ 
ᐱᓕᕆᓂᖏᑦ ᓱᒃᑲᐃᑎᑕᐅᔪᓐᓇᒻᒪᑕ ᓯᓚᓗᓗᐊᖅᑐᒧᑦ, ᓄᓇᐅᑉ ᐱᔭᕆᑐᓂᐊᓄᑦ, ᖃᖓᑕᓲᑉ ᐊᑐᐃᓐᓇᐅᓂᖓᓐᓄᑦ 
ᐅᕝᕙᓗ ᐃᖅᑲᓇᐃᔭᖅᑎᑦ ᐊᑐᐃᓐᓇᐅᓂᖏᓄᑦ. ᑕᒪᒃᑯᓄᖓ ᐱᔭᕆᐊᑐᔪᓄᑦ ᓴᐳᔾᔨᓇᓱᒍᑎᓄᑦ, ᓯᓚᑖᓂᑦ ᓄᓇᕘᑉ 
ᑎᑭᓴᖅᑐᖃᕆᐊᖃᕋᔭᖅᑐᖅ.  
ᐅᕙᑦᑎᓂᒃ ᐃᑲᔪᕈᓐᓇᖁᓪᓗᑎᑦ ᐃᒻᒥᓂᓪᓗ, ᐃᒪᐃᒋᐊᕆᑦ:
• ᐃᒻᒥᒃᑯᑦ ᐊᐅᓚᑦᑎᐊᕈᓐᓇᓪᓗᑎᑦ 

ᑲᒪᒋᑦᑎᐊᕈᓐᓇᓪᓗᑎᓪᓗ 
ᐅᓗᕆᐊᓇᖅᑕᐃᓕᒪᔪᒦᓐᓂᓐᓄᑦ;

• ᐱᓯᒪᑦᑎᐊᖅᑕᐃᓐᓇᕆᓗᒋᑦ ᐱᖁᑎᒋᔭᕆᐊᓕᑎᑦ, 
ᖃᐅᔨᒪᓂᑎᑦ, ᐊᔪᓐᖏᓐᓂᑎᑦ ᐊᒻᒪᑦᑕᐅᖅ ᑎᒥᐅᑉ 
ᐱᓕᒪᑦᑎᐊᓐᓂᖓ;

• ᐃᓱᒪᒋᓗᒋᑦ ᑭᒃᑯᓕᒫᓄᑦ ᑐᓴᒐᔅᓴᐃᑦ 
ᐅᓗᕆᐊᓇᖅᑕᐃᓕᒪᓂᒻᒧᑦ 
ᐅᖃᐅᔾᔨᒋᐊᕈᑎᓪᓗ ᑐᓐᓂᕆᓯᒪᔭᒃᑲ ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᒃᑯᖏᑦ;
• ᑐᓴᕋᓱᐊᒃᑲᓐᓂᕆᑦ ᐃᖅᑲᓇᐃᔭᖅᑎᑦᑎᓐᓂᒃ 

ᖃᐅᔨᒪᓐᖏᒃᑯᕕᑦ ᖃᓄᐃᑦᑑᓂᖏᑕ 
ᑕᑯᔅᓴᕈᑐᐃᓐᓇᕆᐊᓖᑦ;

• ᒪᓕᑦᑎᐊᓪᓗᒋᑦ ᑭᒃᑯᓕᒫᓄᑦ 
ᐅᓗᕆᐊᓇᖅᑕᐃᓕᒪᓂᒻᒧᑦ ᐊᑎᓕᐅᕆᓃᑦ 
ᐊᑎᒻᒥᓪᓗ ᐲᖅᓯᔾᔪᑎᑦ;

• ᐸᓐᓇᓯᒪᑦᑎᐊᓪᓗᑎᑦ ᑐᐊᕕᓐᓇᖅᑐᓄᑦ (ᑎᒥᒃᑯᑦ, 
ᐆᒪᔪᓄᑦ ᐅᕝᕙᓗ ᓯᓚᒧᑦ ᐊᒃᑐᐊᔪᑦ).

ᖃᖓᓕ ᕿᓂᓯᒋᐊᕋᔭᖅᐸᑦ?
ᐸᖅᓴᐃᔨᑦ ᐃᓅᓕᓇᓱᐊᖅᑐᓪᓗ ᐱᓕᕆᒋᐊᓯᒐᔭᖅᑐᑦ ᐱᓂᕐᓗᓐᓂᒻᒧᑦ ᑐᓴᖅᑎᑕᐅᒍᑎᒃ ᐅᕝᕙᓗ ᑖᒃᑯᐊ 
ᐊᐅᓪᓚᖅᓯᒪᔪᑦ ᐅᑎᖅᓯᒪᓐᖏᒃᑯᑎᒃ ᓴᖅᑭᖏᒃᑯᑎᒃ ᐊᑎᓕᐅᖅᓯᒪᔭᓂ ᐲᖅᓯᒪᖏᓪᓗᒍ ᑖᒃᑯᐊᓗ 
ᓯᕗᓪᓕᖅᐹᒥᒃ ᖃᐅᔨᒋᐊᕈᑕᐅᔪᑦ ᓴᖅᑮᒍᑎᒃ ᑭᖑᕙᖅᓯᒪᓂᖏᓐᓂᒃ. ᑕᐃᒪᓕ ᑭᖑᕙᖅᓯᒪᒍᑎᒃ ᐊᐅᓪᓚᖅᓯᒪᔪᑦ, 
ᕿᓂᓪᓚᕆᒋᐊᓐᖏᑐᐃᓐᓇᕆᐊᓖᑦ ᑭᓯᐊᓂ 48 ᐃᑲᕐᕋᑦ ᐊᓂᒍᕈᑎᒃ ᐊᑎᓕᐅᖅᓯᒪᔭᓂ ᐲᕐᕕᖓᑕ ᐃᓪᓗᐊᓂᒃ. 

ᑐᐊᕕᓐᓇᖅᑐᖅᑕᖃᑳᓪᓚᒃᑯᔅᓯ
ᐅᖄᓚᓯᐅᒃ ᑐᐊᕕᓐᓇᖅᑐᒃᑯᑦ ᑐᓴᖅᑎᑦᑎᔨᖏᑕ ᐅᖄᓚᐅᑎᖓ 

(780) 852 3100
ᐅᓇ ᐅᖄᓚᐅᑦ ᓈᓚᑦᑕᐅᓲᖅ 24-ᓄᑦ ᐃᑲᕐᕋᓄᑦ ᐅᓪᓗᓕᒫᖅ 

ᐳᐅᒍᖅᑕᐃᓕᑦᑎᐊᕆᑦ ᐊᑎᓕᐅᖅᓯᒪᔭᖅ ᐲᓪᓗᒍ!
ᐳᓚᕋᑏᑦ ᐊᑎᓕᐅᖅᓯᒪᔭᒥᓂᒃ ᐲᖅᓯᓐᖏᑦᑐᑦ ᐱᔭᕆᐊᖃᖅᑐᖃᓐᖏᑎᓪᓗᒍ ᐊᔅᓱᕈᐃᑐᐃᓐᓇᖅᐳᑦ ᐃᓱᖃᖅᑎᓪᓗᒋᑦ 
ᐊᑐᕋᔅᓴᕗᑦ ᐸᖅᓴᐃᔨᑦ ᐃᓅᓕᐊᕆᔨᕗᓪᓗ. ᐃᖅᑲᓇᐃᔭᖅᑎᑦ ᓴᐳᔾᔨᔭᖅᑐᖅᑐᓪᓗ ᐅᓗᕆᐊᓇᖅᑐᒦᓕᖅᑎᑕᔅᓴᐅᕗᑦ 
ᐊᓯᖓᒍᓪᓗ ᐱᑕᖃᕈᓂ ᑐᐊᕕᓐᓇᓪᓚᑦᑖᖅᑐᒥᒃ ᐊᑐᐃᓐᓇᐅᔪᓐᓃᖅᑎᑦᑎᔭᒻᒪᑕ. ᐅᐸᒍᑎᓂᒻᒥᒃ ᐅᖄᓚᓂᒻᒥᓪᓘᓐᓃᑦ 
ᐊᒡᓚᒡᕕᑦᑎᓐᓄᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐅᑎᖅᓯᒪᓕᑐᐊᕈᕕᑦ ᒥᕐᖑᐃᖅᓯᕝᕕᒻᒥᑦ.

17 ᐊᔾᔨᓐᖑᐊᖅ: Eena Kooneeliusie

ᐱᓂᓪᓗᒍᑎᔅᓴᓂᒃ ᒥᑭᓪᓕᕆᑎᑦᑎᓂᖅ 
ᐊᑐᖅᓯᒪᓂᖏᓐᓂᒃ ᑎᑭᐅᒪᔭᐅᔭᕆᐊᓖᑦ 

ᑲᔾᔭᐅᓴᒋᐊᖅᓯᒪᔪᑦ ᐱᓱᑦᑎᑦ ᐊᔪᓐᖏᑦᑐᖃᐅᖅᑐᖃᕆᐊᓖᑦ ᐊᔪᓐᖏᓐᓂᓐᓂᒃ ᓄᓇᐃᓐᓇᒻᒥᒃ ᐋᓐᓂᖅᑐᓕᕆᔾᔪᑎᓂᒃ 
ᑕᒪᐃᑕᓗ ᐸᓐᓇᔅᓯᒪᓗᑎᒃ ᑐᐊᕕᓐᓇᖅᑐᓕᒫᖑᔪᓐᓇᖅᑐᓂᒃ ᑎᒥᒃᑯᑦ, ᐆᒪᔪᓄᑦ ᐅᕝᕙᓗ ᓯᓚᑦᑎᐊᕙᐅᖏᓐᓂᖓᓄᑦ 
ᑐᐊᕕᓐᓇᕈᓐᓇᖅᑐᓂᒃ. ᓇᓪᓕᐊᑐᐃᓐᓇᖅ ᐱᓱᖃᑕᐅᔪᖅ ᖃᐅᔨᒪᓐᖏᑕᖃᕈᑎᒃ ᐊᔪᕋᓱᒋᒍᑎᓪᓘᓐᓃᑦ, ᐃᓱᒪᒋᓗᒍ 
ᐱᓱᒃᑎᒥᒃ ᐃᓚᐅᑎᑦᑎᒋᐊᖓᓐᓂᒃ. ᐱᓱᒃᑎᑦ ᓇᑭᑦ ᐱᔭᐅᔪᓐᓇᕐᒪᖔᖏᑕ ᓇᓗᓇᐃᖅᓯᒪᔪᖅᑕᓕᒃ ᑕᕝᕙᓂ 
ᑐᑭᓯᒋᐊᕈᑎᔅᓴᐅᔪᓂᒃ ᑎᑎᕋᖅᓯᒪᔪᓂᒃ.

ᑐᓴᐅᒪᖃᑦᑕᐅᑎᔾᔪᑏᑦ
ᖃᐅᔨᒪᖁᔨᕗᒍᑦ ᑖᒃᑯᐊᓕᒫᑦ ᐊᑐᖁᔭᐅᔫᒐᓗᐊᑦ ᑐᓴᐅᒪᖃᑦᑕᐅᑎᔾᔪᑎ ᐱᐅᖏᓐᓈᓗᒍᓐᓇᖏᒻᒪᑕ ᐃᓛᓂᓗ 
ᓯᓚᒧᑦ ᑐᓴᖅᓴᐅᔪᓐᓇᐃᓕᓇᖅᖢᓂ ᑕᒪᐃᓐᓅᒐᓗᐊᖅ. ᐃᓛᓐᓂᒃᑯᑦ ᑐᓴᖅᓴᐅᔪᓐᓇᖏᒃᑯᕕᑦ ᖁᑦᑎᓐᓂᖅᓴᒧᑦ 
ᓇᓯᐸᒃᑯᕕᑦ ᐅᖄᓚᐅᑦ ᑐᓴᖅᑕᐅᔪᓐᓇᓐᓂᖅᓴᖅ. ᐃᓛᓐᓂᒃᑯᑦ ᐱᔭᕆᐊᑐᔪᓐᓇᒻᒪᑦ ᐅᖄᓚᓇᓱᐊᖅᖢᓂ ᓄᓇᑐᒍᓂᓗ 
ᑲᑉᐱᐊᓇᖅᓯᔪᓐᓇᖅᖢᓂ ᐊᑯᓂᐊᓪᓗᓂᓗ, ᐅᔾᔨᖅᓱᑦᑎᐊᖃᑦᑕᕆᑦ ᓇᓯᐸᒐᓱᓕᕌᖓᕕᑦ. ᑕᒪᐃᓐᓄᑦ ᕚᑐᖃᓲᖑᔪᓄᑦ, 
ᖃᐅᔨᒪᖃᑦᑕᕆᑦ ᓄᑭᖃᓐᓂᖓ ᑲᑕᔅᓯᒪᑎᓪᓗᒍ ᐊᔪᓕᕈᑕᐅᔪᓐᓇᕆᕗᑦ. 

ᖁᒻᒧᑎᑕᐅᓯᒪᔪᒃᑯᑦ ᐅᖄᓚᐅᑎᑦ ᓂᕈᐊᖅᑕᐅᓯᒪᒋᕗᑦ ᐅᖄᓚᔾᔪᑎᓄᑦ ᑐᓴᖅᑎᑦᑎᔾᔪᑕᐅᔪᓐᓇᓛᖑᓂᖏᓄᑦ. 
ᐅᖄᓚᐅᑏᑦ ᐊᑐᕋᔅᓴᐅᕗᖅ ᑐᐊᕕᓐᓇᖅᑐᑎᒍᑦ ᐃᑲᔪᖅᑕᐅᔪᒪᓗᑎᑦ ᐅᖄᓚᔪᓐᓇᓪᓗᑎᑦ 24 ᐃᑲᕐᕋᓄᑦ ᐅᓪᓗᓕᒫᖅ. 
ᓯᕗᓂᐊᒍᑦ ᑎᑭᓐᓂᔅᓴᕕᑦ ᐱᓯᒪᑦᑎᖁᔨᒐᓗᐊᖅᑐᒍᑦ ᖁᒻᒧᑎᑕᐅᓯᒪᔪᒃᑯᑦ ᐅᖄᓚᐅᑎᒥᒃ.  

ᐃᕆᑎᐊᒻ ᐅᖄᓚᐅᑎᖏᑦ ᐱᐅᓛᖑᔪᒥᒃ ᐊᐅᓚᓂᖃᓲᖑᔪᑦ ᓄᓇᖏᒍᑦ ᖁᑦᑎᓂᑦᐸᖅ ᑭᓯᐊᓂ ᐊᓯᖏᑦ 
ᐊᑐᕋᔅᓴᐅᒻᒥᔪᑦ. ᐅᔾᔨᖅᓱᕆᑦ ᕙᑐᓖᒃᑲᓂᓐᓂᒃ ᓇᔅᓴᕋᓗᐊᒻᒪᖔᖅᐱᑦ. ᑕᒪᒃᑯᐊ ᓯᕿᓂᒻᒧᑦ ᓄᒃᑭᔅᓴᐅᑏᑦ ᕚᑐᓕᓄᑦ 
ᐊᑐᖁᔭᐅᓯᒪᒻᒥᔪᑦ. ᖃᐅᔨᒪᑦᑎᐊᓪᓗᒋᑦ ᑐᐊᕕᓐᓇᖅᑐᓄᑦ ᐅᖄᓚᔭᕆᐊᓖᑦ ᐊᒻᒪᓗ ᐅᖄᓚᐅᑎᓐᓄᑦ ᓇᕿᑦᑕᓪᓗᒍ 
ᑕᐃᒍᖅᓯᒪᓗᓂ ᓇᕿᑕᐅᑐᐃᓐᓇᕆᐊᖃᓕᓪᓗᓂ. 

ᐃᒻᒥᒧᑦ ᓇᓗᓇᐃᖅᓯᔾᔪᑏᑦ ᖁᒻᒧᑦᑎᑕᐅᓯᒪᔪᒃᑯᑦ (ᐱᓚᐱ) ᓇᔅᓴᖅᑕᐅᔪᓐᓇᕆᕗᑦ ᐃᓄᑭᑦᑐᑦ ᓄᓇᖏᓐᓄᑦ. 
ᑖᒃᑯᐊ ᓂᓪᓕᖅᑎᑕᐅᒑᖓᒥᒃ ᑐᓴᖅᑕᐅᓲᖑᓪᓗᑎᒃ ᑲᓇᑕᐅᑉ ᐅᓇᑕᖅᑐᒃᓴᖏᓐᓄᑦ ᑐᐊᕕᓐᓇᖅᑐᓕᕆᕝᕕᐊᓂ 
ᑐᕋᓐᑕᓐ, ᐋᓐᑎᐊᕆᔫᒥᑦ ᐸᖅᓴᐃᓇᓱᐊᓕᕋᔭᖅᖢᑎᒃ ᑕᐃᑲᓐᖓᑦ ᐱᔭᐅᑐᐊᕈᓂ ᑐᐊᕕᓐᓇᐅᑎᖓ. ᐱᒋᐊᖅᑎᑕᐅᒍᓂ 
ᐅᑎᖅᑎᑕᔅᓴᐅᖏᑦᑐᖅ; ᑭᓯᐊᓂ ᐊᔪᓐᓇᓪᓚᕆᑦᑐᒦᓕᖅᑐᓄᑦ ᐊᑐᖅᑕᐅᔭᕆᐊᓖᑦ. ᑖᓐᓇ ᐱᓕᐱ-ᖁᑏᑦ ᓈᓴᐅᑎᖓ 
ᐱᓯᒪᔭᐅᒐᓗᐊᒻᒪᖔᑦ ᖃᐅᔨᒋᐊᕆᑦ ᐅᖄᓚᓗᒋᑦ ᑲᓇᑕᐅᑉ ᐃᒻᒥᒧᑦ ᓇᓗᓇᖅᓯᔾᔪᑎ ᖁᒻᒧᑦᑎᑕᐅᓯᒪᔪᒃᑯᑦ 
ᓈᓴᐅᑎᓕᕆᕝᕕᖓᓂ ᐋᑐᕚᒥᑦ ᐅᕙᓂ (613) 992-0079 ᖃᕆᓴᐅᔭᒃᑯᓪᓘᓐᓃᑦ ᐅᕙᓂ 
www.canadianbeaconregistry.forces.gc.ca/. ᑲᓇᑕᐅᑉ ᐃᓗᐊᓂᑦ ᑕᒪᒃᑯᐊᑐᐊᖅ ᐱᓚᐱᑦ 
ᑐᐊᕕᓐᓇᖅᑐᒥᒃ ᑐᓴᖅᑎᑦᑎᔾᔪᑎᒥᒃ 406 MHz ᐊᑐᕋᔅᓴᑦᑐᐊᑦ. 

ᓇᕈᓗᓂ ᑕᒻᒪᕇᒃᑯᑏᑦ
ᖁᑦᑎᓐᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓ ᖃᓂᔅᓴᕋᒥ ᓂᐱᖃᓐᓇᐅᒻᒧᑦ ᓇᓗᓇᐃᒃᑯᑕᑦ ᑐᑮᕈᑎᓲᖑᓪᓗᑎᒃ. 
ᖁᒻᒧᑦᑎᑕᐅᓯᒪᔪᑎᒍᑦ ᑕᒻᒪᖅᓯᕇᒃᑯᑎᑦ ᐱᐅᓛᖑᓪᓗᑎᒃ ᓇᕈᓇᒐᓱᑦᑐᓄᑦ ᓄᓇᖏᒍᑦ. ᐃᖅᑲᐅᒪᒋᑦ 
ᕚᑐᐃᑦ ᓂᓪᓕᑎᓗᐊᖅᑕᐃᓕᒪᒋᐊᓖᑦ ᐃᓛᓐᓂᓗ ᐱᐅᓛᖑᒐᓗᐊᑦ ᐱᐅᔪᓐᓂᓲᖑᒋᕗᑦ. ᑯᖑᕝᕕᐅᑎᔅᓴᒥᒃ 
ᓇᔅᓴᐃᓐᓇᐅᔭᓪᓗᑎᑦ ᐱᐅᔪᓂᓪᓗ ᓄᓇᓐᖑᐊᓂᒃ. ᑕᐃᒪᓕ ᐅᑭᐅᖅᑕᑑᑉ ᓯᓚᖓ ᓴᐃᓕᑎᑦᑎᔪᓐᓇᖏᒻᒪᑦ, ᑕᐃᒪᓕ 
ᖃᐅᔨᒪᖁᔨᕗᒍᑦ ᑕᑉᐹᓂ ᖃᑯᖅᓯᐅᓕᑐᐃᓐᓇᕆᐊᖃᕋᔅᓯ ᐱᓱᓪᓗᓯ.



ᐅᓗᕆᐊᓇᖅᑐᓂᒃ ᓱᓇᑐᐃᓐᓇᓂᒃ ᐊᐅᓪᓚᐅᔾᔨᓂᐊᓪᓗᑎᑦ 
ᑕᒪᒃᑯᐊ ᓇᔅᓴᓐᓂᐊᓪᓗᒋᑦ ᐊᑐᖅᓯᒪᔪᑦ ᓱᐴᔪᕋᓛᑦ ᐅᖅᓱᐊᓗᖃᐅᑎᓪᓗ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐱᖁᔭᖃᐅᖅᑐᑦ ᑕᒪᒃᑯᐊ ᖃᖓᑕᓲᒃᑯ ᐅᓯᔭᐅᓂᖏᓐᓄᑦ. ᑐᑭᓯᒋᐊᕈᒪᒍᕕᑦ ᒪᓕᒋᐊᖃᖅᑕᐅᔪᓂᒃ ᖃᓄᓪᓗ 
ᐊᑐᕈᒪᔭᑎᑦ ᐅᓗᕆᐊᓇᓐᖏᑦᑐᒥᒃ ᐸᓐᓇᒍᓐᓇᒻᒪᖔᖅᐱᒋᑦ ᖃᖓᑕᓲᒃᑯᑦ ᐅᓯᔭᐅᔪᓐᓇᖁᓪᓗᒋᑦ ᐅᕗᖓ 
ᖃᕆᓴᐅᔭᒃᑯᑦ ᐅᐸᒍᑎᒋᑦ: www.tc.gc.ca/civilaviation/commerce/dangerousgoods/news/notices/menu.htm. 
ᐊᐱᖅᑯᑎᖃᕈᕕᑦ ᑕᒪᒃᑯᐊ ᐱᖁᔭᕋᓛᑦ ᒥᔅᓵᓄᑦ ᑐᓴᕋᓱᐊᕆᑦ ᖃᐅᔨᓴᖅᑎᒥᒃ. ᐅᕙᓂ ᑭᒃᑰᓂᖏᓐᓂᒃ ᓇᓂᓯᔭᔅᓴᖅ: 
www.tc.gc.ca/civilaviation/commerce/dangerousgoods/contact.htm

ᐊᑐᓕᖁᔭᕗᑦ ᐅᑯᐊᑐᐊᖅ ᓄᑖᓪᓚᕇᑦ, ᐊᑐᖅᓯᒪᓐᖏᑦᑐᑦ ᓱᐴᔪᑦ ᐊᒻᒪᓗ ᓄᑖᑦ, ᐃᒪᖃᓐᖏᑦᑐᑦ 
ᐅᖅᓱᐊᓗᖃᐅᑏᑦ ᐃᓗᐊᓐᖏᓕᐅᕆᖁᓇᓯ ᖃᖓᑕᓲᒃᑯᑦ ᐊᐅᓪᓚᖅᓯᒪᓕᕈᔅᓯ. ᑖᒃᑯᐊ ᐴᖏᓄᑦ 
ᓱᕐᕌᔅᓯᒪᖏᓪᓗᒋᑦ ᓂᐅᕕᐅᑎᕕᓂᓯᓗ ᐊᑦᑕᑕᖅᑎᓪᓗᒋᑦ. ᑕᒪᒃᑯᐊᑦᑕᐅᖅ ᕿᒪᒋᐊᖃᑐᐃᓐᓇᕆᐊᓕᓯ 
ᓄᓇᓕᓐᓄᑦ ᐅᑎᖅᐸᓪᓕᐊᓕᕈᔅᓯ ᐊᖏᕐᕋᒧᑦ ᖃᖓᑕᓲᒃᑯᑦ. 

ᓇᓄᓐᓄᑦ ᕿᒫᑎᑦᑎᔾᔪᑎᑦ ᐊᒥᓱᓪᓗ ᓂᐱᖃᕈᑏᑦ ᕿᒫᑎᑦᑎᔾᔪᑎᑦ ᖃᖓᑕᓲᒃᑯᑦ 
ᐱᓯᒪᔭᐅᔭᕆᐊᖃᖏᑦᑎᐊᖅᑐᑦ.

ᐊᐅᓪᓚᖅᓯᒪᓃᑦ ᐱᔭᕆᐊᑐᓗᐊᖁᖏᒃᑯᕕᐅᒃ, ᐊᑐᖁᔨᒐᓗᐊᖅᑐᒍᑦ ᓄᓇᓕᓐᓂᑦ ᓂᐅᕕᕋᖔᓪᓗᒋᑦ ᐅᖅᓱᔅᓴᐃᑦ 
ᓱᐴᔪᒻᒧᑦ ᐊᐅᓪᓚᕆᐊᕝᕕᒋᓂᐊᖅᑕᓐᓂᑦ ᕿᒪᓪᓗᒋᓪᓗ ᐊᒥᐊᒃᑯᖏᑦ ᓄᓇᓕᒻᒧᑦ ᖃᖓᑕᓚᐅᖏᓐᓂᓐᓂᑦ. ᓇᑉᑕᑦ 
ᓇᒥᑐᐃᓐᓇᖅ ᐱᔭᔅᓴᐅᔪᑦ ᓄᓇᓕᓐᓂᑦ ᑕᒪᐃᓐᓂᐸᓗᒃ. ᐃᓚᖏᑦ ᐳᓪᓚᓖᑦ ᐱᑕᖃᓚᐅᓲᑦ - ᑐᓴᕋᓱᐊᕆᑦ 
ᓂᐅᕕᕝᕕᓐᓂᑦ ᐱᑕᖃᒻᒪᖔᖏᑕ ᓯᕗᓂᐊᒍᑦ. ᐊᐅᓪᓚᐅᔾᔨᔩᑦ ᑕᒪᐃᓐᓂᒃ ᓄᓇᓕᓐᓂᑦ ᐱᓲᖑᒻᒥᔪᑦ ᓇᑉᑕᒥᒃ 
ᓱᐴᔪᖅᓯᐅᑎᒥᒃ. ᖃᐅᔨᒋᐊᒻᒥᓗᑎᑦ ᐊᐅᓪᓚᐅᔾᔨᔨᓂᒃ ᓂᐅᕕᕝᕕᓂᓪᓗ ᑕᒪᒃᑯᐊ ᓇᓄᓐᓄᑦ ᕿᒫᑎᑦᑎᔾᔪᑏᑦ 
ᐊᑐᐃᓐᓇᐅᒻᒪᖔᑕ ᓂᐅᕕᕋᔅᓴᐅᒻᒪᖔᑕᓗ. ᓂᐅᕕᕋᔅᓴᐃᑦ ᕿᒫᑎᑦᑎᔾᔪᑏᑦ ᐱᑕᖃᒐᔪᓐᖏᓚᑦ ᐅᑭᐅᖅᑕᖅᑐᒥ; 
ᖃᐅᔨᒋᐊᖅᑳᓪᓗᓯ ᓯᕗᓂᐊᒍᑦ ᐱᑕᖃᓐᓂᖏᑕ ᕿᒫᑎᑦᑎᔾᔪᑏᑦ ᓇᔅᓴᕈᒪᒍᕕᒋᑦ.

ᐊᑭᓕᒐᔅᓴᑦ
ᐃᓯᕈᓐᓇᐅᑎᒧᑦ ᐊᑭᓕᒐᔅᓴᑦ ᐊᑭᓕᕆᐊᖃᖅᑕᐅᕗᑦ ᑕᒪᐃᓐᓄᐸᓗᒃ ᑲᓇᑕᐅᑉ ᒥᕐᖑᐃᖅᓯᕝᕕᖏᓐᓂᒃ. ᑕᒪᒃᑯᐊ 
ᑮᓇᐅᔭᑦ ᐊᕝᕗᖅᑕᐅᔪᑦ ᐃᓯᕈᓐᓇᐅᑎᖏᓐᓄᑦ ᐃᓗᐊᓃᖏᓐᓇᓲᖑᕗᑦ ᒥᕐᖑᐃᖅᓯᕝᕕᐅᑉ ᐊᑐᖅᑕᐅᓯᒪᔫᑉ 
ᐳᓚᕋᑎᓄᑦ. ᑖᓐᓇ ᑐᑭᓕᒃ ᐃᓯᑐᐊᕌᖓᕕᑦ ᒥᕐᖑᐃᖅᓯᕝᕕᒻᒧᑦ ᓯᕗᓂᔅᓴᖓᓄᑦ ᑐᖅᑯᐃᕙᓪᓕᐊᕗᑎᑦ 
ᐊᑐᖅᑕᐅᔪᓐᓇᖅᑐᔅᓴᓂᒃ - ᐊᒻᒪᓗ ᓯᕗᓂᐊᒍᑦ ᐳᓚᕋᖃᑦᑕᓛᖅᑐᓄᑦ ᐃᑲᔪᕈᑎᔅᓴᐅᔪᓄᑦ ᓴᖅᑭᑦᑎᖃᑕᐅᓗᑎᑦ. 
 
ᑮᓇᐅᔭᐃᑦ ᐊᑐᐃᓐᓇᐅᖏᒻᒪᑕ ᑕᑉᐱᑲᓂ ᑖᓐᑯᕆᐅᕆᐅᑉ ᑲᖏᖅᖢᐊᓗᐊᓂ ᐊᓯᖏᑦ ᐊᑭᓕᐅᑏᑦ ᐱᔭᔅᓴᐅᓪᓗᑎᒃ 
ᑭᓯᐊᓂ. ᐊᑭᓖᔪᒪᒍᕕᑦ ᑮᓇᐅᔭᓪᓚᕆᓐᓄᑦ, ᐊᑭᓕᐅᑎᔅᓴᑎᑦ ᑲᒪᒋᔭᐅᑎᒋᐊᒃᑭᑦ ᐃᖃᓗᐃᑦ ᐊᒡᓚᒡᕕᐊᒍᑦ ᓯᕗᓂᐊᒍᑦ.  

ᐊᕐᕌᒍᓕᒫᒧᑦ ᐅᑭᐅᖅᑕᖅᑐᒥᑦ ᒥᕐᖑᐃᖅᓯᕝᕕᒻᒥ ᐱᓱᑲᑕᒋᐊᓐᓂᒻᒧᑦ ᐊᑭᓕᐅᑎᖓ ᐊᑭᖃᖅᐳᖅ $147.20 (ᑲᓇᑕᐅᑉ) 
ᐊᑐᓂᑦ ᐃᓄᒻᒧᑦ (ᐊᑐᖅᑕᐅᓲᑦ ᐅᓪᓗᒐᓴᓄᑦ ᐊᐅᓪᓛᖅᓯᒪᔪᓄᑦ) ᐊᑭᓕᖅᑕᐅᔭᕆᐊᖃᖅᖢᓂ ᐊᑎᓕᐅᓯᒋᐊᕈᔅᓯ. 
ᖃᐅᑕᒫᖅ ᐊᑭᓕᒐᔅᓴᑦ ᐊᑐᓂᑦ ᐃᓄᒻᒧᑦ $24.50 (ᑲᓇᑕᐅᑉ) ᐱᑕᖃᒻᒥᔪᑦᑕᐅᖅ. (ᑖᒃᑯᐊ ᐊᑭᓕᒐᔅᓴᓕᒫᑦ 
ᐃᓚᖃᑲᐅᑎᒋᔪᑦ ᐊᑭᓕᕆᐊᓕᓐᓂᑦ ᑖᒃᓯᓂᒃ.) 

ᐊᕐᕌᒍᓕᒫᒧᑦ ᐅᑭᐅᖅᑕᖅᑐᒥᑦ ᒥᕐᖑᐃᖅᓯᕝᕕᒻᒥ ᐱᓱᑲᑕᒋᐊᓐᓂᒻᒧᑦ ᐃᓯᕈᓐᓇᐅᑦ ᐊᑐᕋᔅᓴᖅ ᓇᓪᓕᐊᑐᐃᓐᓇᓐᓂᒃ 
ᑲᓇᑕᐅᑉ ᒥᕐᖑᐃᖅᓯᕝᕕᖏᑦ/ᓴᓂᕝᕙᔅᓯᒪᔪᑦ ᓄᓇᕘᒥᑦ, ᓄᓇᑦᓯᐊᒥᑦ ᐊᒻᒪᓗ ᔫᑳᓐᒥᑦ, ᑭᓯᐊᓂ ᐅᑯᐊᒃ ᒃᓘᐊᓐ 
ᓇᐹᖅᑐᒥᓪᓗ ᐸᕙᓘᑉ ᑲᓇᑕᐅᑉ ᒥᕐᖑᐃᖅᓯᕝᕕᖏᓐᓂᒃ. 

ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑕ ᖃᐅᔨᒋᐊᕈᑎᖏᑦ ᐃᓯᕈᓐᓇᐅᑎᑦ ᐊᑐᖅᑕᐅᓲᑦ ᒥᕐᖑᐃᖅᓯᕝᕕᒧᑦ 
ᐃᓯᕈᓐᓇᐅᑎᑦ ᐊᑭᓕᐅᑎᖏᓐᓄᑦ ᐊᑐᖅᑕᐅᓐᖏᓚᑦ ᓄᓇᕘᑉ ᑲᓇᑕᐅᑉ ᒥᕐᖑᐃᖅᓯᕝᕕᖁᑎᖏᓐᓂᑦ. 

ᒥᕐᖑᐃᖅᓯᕝᕕᐅᑉ ᐱᖁᔭᕋᓛᖏᑦ
ᑲᓇᑕᒥᑦ ᑲᓇᑕᐅᑉ ᒥᕐᖑᐃᖅᓯᕝᕕᖏᓐᓄᑦ ᐱᖁᔭᖅ ᐱᖁᔭᕋᓛᖏᓪᓗ, ᐊᐃᑉᐸᖃᖅᖢᑎᒃ ᐊᓯᖏᓐᓂᒃ 
ᒐᕙᒪᑐᖃᒃᑯᑦ ᐱᖁᔭᖏᓐᓂᒃ, ᓴᓇᔭᐅᓂᑰᕗᑦ ᓴᐳᒻᒥᕆᓇᓱᒃᖢᑎᒃ ᒥᐊᓂᕆᔭᖃᕋᓱᒃᖢᑎᓪᓗ ᓄᓇᖁᑎᑦᑎᓐᓂᒃ 
ᐃᓄᖏᑕᓗ ᓯᕗᓂᐊᒍᑦ ᐊᑐᖅᑕᕕᓂᖏᓐᓂᒃ. ᐅᑯᐊ ᑐᑭᒧᐊᒍᑎᒋᔭᕗᑦ ᓇᓗᓇᐃᖅᑕᕗᑦ ᐅᓗᕆᐊᓇᓐᖏᑦᑐᒥᒃ 
ᐃᖅᑲᐅᒪᔭᔅᓴᑦᑎᐊᒥᓪᓗ ᓄᓇᐃᓐᓇᒥᑦ ᐊᑐᖅᓯᒪᓂᖃᕈᓐᓇᖁᓪᓗᑎᑦ ᐳᓚᕋᑎᓪᓗᑎᑦ ᖁᑦᑎᓐᓂᖅᐹᖅ ᑲᓇᑕᐅᑉ 
ᒥᕐᖑᐃᖅᓯᕝᕕᖓᓂᒃ.

• ᐊᑎᓕᐅᕆᐊᖃᖅᑐᑎᑦ ᐊᐅᓪᓚᓐᓂᐊᕈᕕᑦ ᒥᕐᖑᐃᖅᓯᕝᕕᓕᕆᔨᒃᑯᑦ ᐊᒡᓚᒡᕕᐊᓂᑦ ᐊᒻᒪᓗ ᐊᑎᓕᐅᖅᓯᒪᔭᐃᑦ 
ᐲᕆᐊᖃᖅᖢᒍ ᐃᓯᖅᓯᒪᓂᕆᓂᐊᖅᑕᑦ ᐃᓱᓕᓯᒪᓕᑐᐊᕈᓂ.

• ᑕᒪᒻᒥᑦᑎᐊᖅ ᐊᒃᑕᑯᐃᑦ ᐅᑎᐅᔾᔭᐅᔭᕆᐊᖃᓲᑦ.
• ᑭᓇᑐᐃᓐᓇᖅ ᖁᑭᐅᑎᓕᔭᕆᐊᖃᓐᖏᓚᖅ ᒥᕐᖑᐃᖅᓯᕝᕕᐅᑉ ᐃᓗᐊᓂ.
• ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐱᔪᓐᓇᐅᑎᒥᒃ ᑐᓐᓂᕆᓯᔪᓐᓇᖅᑐᑦ ᐅᓯᔭᐅᓂᐊᖅᑐᒥᒃ ᖁᑭᐅᑎᒥᒃ 

ᐃᓗᐊᒍᑦ ᑲᓇᑕᐅᑉ ᒥᕐᖑᐃᖅᓯᕝᕕᖏᑕ. ᑐᓴᕆᐊᕆᑦ ᒥᕐᖑᐃᖅᓯᕝᕕᓕᕆᔨᒃᑯᑦ ᐊᒡᓚᒡᕕᐊᓄᑦ ᖃᐅᔨᒪᓗᑎᓪᓗ 
ᑕᖅᑮᓐᓄᑦ ᒪᕐᕉᓐᓄᑦ ᐱᔪᓐᓇᐅᑎᑦ ᕿᒥᕐᕈᔭᐅᔪᓐᓇᓲᖑᒻᒪᑕ.

• ᐃᑯᐊᓪᓚᐃᔪᖃᕆᐊᖃᓐᖏᓚᖅ ᒥᕐᖑᐃᖅᓯᕝᕕᐅᑉ ᐃᓗᐊᒍᑦ. 
• ᑎᒍᐊᖃᕈᕕᑦ ᕿᒥᑎᓪᓘᓐᓃᑦ ᐊᒃᖢᓈᖃᕆᐊᖃᖅᑐᑦ ᑕᐃᒪᓐᖓᓕᒫᖅ. 
• ᑭᓇᑐᐃᓐᓇᖅ ᐲᖅᓯᔭᕆᐊᖃᓐᖏᓚᖅ, ᐃᓚᓐᖓᐃᓗᓂ, ᓱᕋᐃᓗᓂ ᐅᕝᕙᓗ ᑐᖁᓴᐃᓗᓂ ᐱᕈᖅᑐᕕᓂᓐᓂᒃ 

ᐅᕝᕙᓗ ᓄᓇᐅᑉ ᐃᓚᒋᔭᖏᓐᓂᒃ ᒥᕐᖑᐃᖅᓯᕝᕕᒻᒥᑦ. 
• ᑭᓇᑐᐃᓐᓇᖅ ᐱᔮᕆᓗᓂ ᐲᖅᓯᔭᕆᐊᖃᓐᖏᓚᖅ, ᐃᓚᓐᖓᐃᓗᓂ, ᓱᕋᐃᓗᓂ ᐅᕝᕙᓗ ᓯᖃᓕᕆᓗᓂ 

ᐃᑦᑕᓐᓂᓴᓂᒃ ᐱᖁᑎᓂᒃ ᐅᕝᕙᓗ ᐊᑐᖅᑕᐅᕋᑖᓐᓂᑯᓂᒃ ᐃᓄᓐᓄᑦ ᓴᓇᔭᐅᓂᑯᓂᓪᓗ ᐃᓗᐊᓃᑦᑐᓂᒃ 
ᒥᕐᖑᐃᖅᓯᕝᕕᐅᑉ. 

• ᑭᓇᑐᐃᓐᓇᖅ ᐊᖑᓇᓱᒋᐊᖃᓐᖏᓚᖅ, ᐸᒡᕕᓴᐃᓗᓂ, ᑎᒍᐊᓪᓗᓂ ᐅᕝᕙᓗ ᑐᖁᓴᐃᓗᓂ ᖃᓄᐃᑦᑐᑐᐃᓐᓇᒻᒥᒃ 
ᐆᒪᔪᒥᒃ ᒥᕐᖑᐃᖅᓯᕝᕕᐅᑉ ᐃᓗᐊᒍᑦ. 

• ᑭᓇᑐᐃᓐᓇᖅ ᐸᒡᕕᓴᐃᔭᕆᐊᖃᓐᖏᓚᖅ ᓱᕋᐃᓗᓂᓘᓐᓃᑦ ᐃᕙᕝᕕᐅᔪᒥᒃ, ᐃᓂᓪᓚᖓᕝᕕᐅᔪᒥᒃ ᐅᕝᕙᓗ 
ᑎᓯᒋᔭᐅᔪᒥᒃ ᐃᓗᐊᒍᑦ ᒥᕐᖑᐃᖅᓯᕝᕕᐅᑉ. 

• ᑭᓇᑐᐃᓐᓇᖅ ᐊᑦᑐᖅᓯᔭᕆᐊᖃᓐᖏᓚᖅ ᐅᕝᕙᓗ ᕿᒥᕈᓗᓂ ᓂᕐᔪᑎᓂᒃ ᐃᓗᐊᒍᑦ ᒥᕐᖑᐃᖅᓯᕝᕕᐅᑉ
• ᐃᖃᓗᒐᓱᒋᐊᖃᓐᖏᑦᑐᑦ ᓇᒥᑐᐃᓐᓇᑦᑎᐊᖅ ᐃᓗᐊᒍᑦ ᖁᑦᑎᓐᓂᖅᐹᖅ ᑲᓇᑕᐅᑉ ᒥᕐᖑᐃᖅᓯᕝᕕᖓᓂ.



ᖁᑦᑎᓂᖅᐹᖅ. ᐱᓪᓚᕆᒃ. ᖁᕝᕙᕆᐊᕈᑎ ᐃᓅᓯᒻᒧᑦ.


